
2021 

Cov lus qhia rau cov neeg los mus sib tw ua tus 
coj thiab pawg saib xyuas tsev kawm ntawv 

 

 

 
Lub League of Women Voters of St. Paul yog 

ib lub koom haum tsis vam nyiaj paj, lub 

koom haum tsis pab pawg kas moos twg tau 

mob siab ntso ua kom pej xeem sawv daws 

tau los sib koom. 

Tej Ntaub Ntawv Hais Txog Cov Hnub Xaiv Tsa Tseem Ceeb 
 
 

Hnub Friday, Lub Cuaj Hli 

Ntuj Hnub Tim 17 

Lub Sij Hawm Pib Pov Npav Ua Ntej 

Tus Neeg Mus Pov Npav Kiag 

● Tus neeg mus pov npav kiag mas yuav pov npav rau 
thaum Lub Cuaj Hli Ntuj Hnub Tim 17 - Lub Kaum Ib Hlis 
Ntuj Hnub Tim 1. Cov neeg pov npav tuaj yeem tso npe 
pov npav ua ntej rau ntawm lub chaw: Ramsey County 

Elections Office Plato Building. 

● Lub Chaw qhib thaum Lub Cuaj Hli Ntuj Hnub Tim 17 – Lub 

Kaum Ib Hlis Ntuj Hnub Tim 1 

● Lwm lub chaw (Arlington Hills Community Center, Highland 
Golf Course, Frogtown Community Center, Ramsey County 
Library) qhib thaum Lub Kaum Hli Ntuj Hnub Tim 26th , kuaj 
xyuas thaj chaw yog xav paub cov sij hawm teev ua hauj 
lwm. 

Pov Npav raws Ntaub Ntawv Xa Tuaj 

● Cov neeg tso npe pov npav yuav tsum xa ib daim ntawv 
thov xaiv tsa uas xa tuaj ua ntej. Koj tsis tuaj yeem thov 
raws hauv online tau rau xyoo no rau qhov xa ntawv 
tuaj xaiv tsa ua ntej. 

● Xa koj daim npav xaiv tsa mus los sis tus kheej nqa mus 
kiag tau rau ntau lub chaw. Kuaj xyuas 
www.ramseycounty.us yog xav paub tag nrho kom txhij 
txhua. 

Hnub Tuesday, Lub Kaum 

Hli Ntuj Hnub Tim 12 

Hnub Kawg rau Kev Tso Npe Pov Npav Ua Ntej 

● 5 teev yav tsaus ntuj rau kev tso npe raws ntaub ntawv - 
yuav tsum tau txais daim ntawv xa tuaj kom txog lub sij 
hawm no los sis tuaj xa kom txog chaw kiag (yog koj plam 
lub sij hawm no, MN muaj tib hnub tso npe xaiv tsa rau 
ntawm lub chaw pov npav) 

● 11:59 teev tsaus ntuj rau kev tso npe raws hauv online 

Hnub Tuesday, Lub Kaum 

Hli Ntuj Hnub Tim 19 

Qhia txog hnub kawg mus thov rau ib qho kev xaiv tsa ua 

ntej 

● Thov thaum ib lub sij hawm twg ntawm lub xyoo thiab yuav 
xa daim ntawv xaiv tsa tuaj rau koj ua ntej 46 hnub xaiv 
tsa. 

● Thov ua ntej kom ntxov li ntxov tau! 

Hnub Tuesday, Lub Kaum 

Hli Ntuj Hnub Tim 26 

Qhia txog hnub kawg xa daim ntawv xaiv tsa ua ntej rov qab 

mus kom yim ntxov los yim zoo xwb  

http://www.ramseycounty.us/
http://www.ramseycounty.us/

Hnub Tuesday, Lub Kaum 

Ib Hlis Ntuj Hnub Tim 2 

Hnub Xaiv Tsa! 

● Cov neeg pov npav tuaj yeem tso npe rau ntawm cov chaw 

pov npav; yuav tsum muaj ntawv pov thawj ntawm chaw 

nyob. 

● Nqa daim ntawv tso cai tsav tsheb tam sim no hauv MN/daim 

npav ID hauv xeev los sis daim npav ID muaj duab nrog uas 

muaj qhov chaw qub (tej zaum yuav tag sij hawm lawm) nrog 

rau (1) ib daim ntawv nqi uas qhia txog qhov chaw nyob tam 

sim no thiab qhov txog sij hawm los sis txog hnub tsis pub 

dhau 30 hnub ntawm kev xaiv tsa, los sis (2) daim ntawv 

pom zoo xauj tsev uas tseem siv tau rau Hnub Xaiv Tsa los sis 

(3) lwm cov ntaub ntawv ua pov thawj uas kam lees txais 

raws li muaj npe nyob rau ntawm Lub Chaw Tswj Fwm 

Tsoom Fwv Xeev lub website: mnvotes.org. 

Qhov nyob hauv daim ntawv xaiv tsa hauv St. Paul thaum xyoo 2021 

Ib daim ntawv xaiv tsa ua piv txwv muaj 45 hnub ua ntej xaiv tsa nyob rau ntawm Lub 

Chaw Tswj Fwm Tsoom Fwv Xeev lub website: 

mnvotes.org. 

 

● Tus Tuam Thawj Kav Nroog – thib xaiv, nyob rau thib 6 

● Pawg Tswj Xyuas Tsev Kawm Ntawv – 3 lub rooj zaum, 1 qhov kev xaiv tshwj xeeb rau ib lub 

rooj zaum 

● Nqe Lus Nug Txog Kev Xaiv Tsa Hauv Nroog 1: Txawm tias yuav siv Txoj Cai Ntsig 
Txog Kev Xauj Tsev Nyob Kom Ruaj Khov Los Xij, Pov npav tias yog los sis tsis yog 
"Lub Nroog puas hais txog Txoj Cai kev txwv nce nqi xauj tsev nyob? Txoj Cai txwv tsis pub 
nce siab xauj tsev nyob tshaj 3% hauv lub sij hawm 12 lub hlis twg, txawm tias muaj kev 
hloov pauv txog kev nkag los nyob los xij. Txoj Cai no kuj qhia kom Lub Nroog tsim ib qho 
txheej txheem rau cov tswv tsev thov zam rau tus nqi txwv 3% raws li qhov muaj cai tau txais 
nyiaj paj kom tsim nyog rau ntawm kev nqis peev. Qhov pov npav tias "yog" yog xav pov npav 
pom zoo cia txwv tsis pub nce nqi xauj tsev. Qhov pov npav tias "tsis yog" yog xav pov npav 
tsis pom zoo cia txwv tsis pub nce nqi xauj tsev. 

 

Kev Pov Npav Rau Qhov Xaiv Thib ua hauj lwm zoo li cas?  

Cov ntaub ntawv nram qab no yog tau los ntawm Fairvote Minnesota website: 

https://fairvotemn.org/rcv/. 

 

Hauv qhov kev xaiv tsa raws thib, cov neeg xaiv tsa yuav muab thib tsawg los sis ntau rau cov neeg 
sib tw uas lawv nyiam los ntawm qhov nyiam tshaj mus rau qhov nyiam tsawg tshaj: xaiv thib ib, xaiv 
thib ob, thiab li no mus. 

 

Hauv tib lub chaw zaum kev xaiv tsa, yog ib tug neeg sib tw tau txais kev xaiv tsa feem coob (50% 
+1) ntawm qhov xaiv thib ib rau thawj lwm, ces tus neeg sib tw ntawd yog tus muaj yeej. Txawm li 
cas los xij, yog tsis muaj leej twg raug xaiv tsa feem coob, ces yuav tau ua qhov "txheej txheem xaiv 
tsa" zaum thib ob. Hauv qhov txheej txheem xaiv tsa ntawd, tus neeg sib tw uas raug pov npav 
tsawg tshaj plaws rau thawj lwm yog tus swb, thiab tam sim no cov ntawv xaiv tsa no yuav muab 
suav rau cov neeg pov npav rau qhov xaiv thib ob. Ua qhov txheej txheem no txuas mus ntxiv kom 
txog thaum muaj ib tug tau txais kev xaiv tsa los ntawm feem coob tshaj plaws ces thiaj li muaj yeej. 

 

RCV yog lub tswv yim siv tau zoo tshaj thiab pheej yim tshaj plaws los mus ua kom paub meej cov 
muaj yeej uas raug xaiv tsa ntau tshaj thiab txo tau qhov tw uas tsis zoo tawm mus thiab siv lub tswv 
yim xaiv tsa raws feem coob nyiam. 

Puas muaj lus nug?  

 

League of Women Voters St. Paul 

Xov Tooj: 651-789-0118, email: office@lwvsp.org 

 
Ramsey County Elections 

Xov Tooj: 651 -266-2171 

 
Lub Chaw Tswj Fwm Tsoom Fwv Xeev 

https://fairvotemn.org/rcv/
mailto:office@lwvsp.org

Xov Tooj: 651-215-1440, Email: secretary.state@state.mn.us MN Tus Xov Tooj Cua: 711

mailto:secretary.state@state.mn.us

2021 St. Paul Mayoral Candidates 

Thib Xaiv, Nyob Rau Thib 6 

Txhua tus neeg sib tw raug nug tib nqe lus nug ib yam, lawv cov lus teb mas 

kho tsis tau thiab muab tso raws cov txheej txheem niam ntawv . 

 

Cov Nqe Lus Nug Rau Tus Sib Tw Los Ua Tus Tuam Thawj Kav Nroog xyoo 2021 

1. Yog twb xaiv tsa lawm, koj qhov xub xaiv ua ntej tshaj yog li cas? 

2. Koj tej kev xav rau ntawm txheej txheem npaj pob nyiaj siv hauv txhua xyoo yog dab 
tsi? Qhov tuaj yeem ua kom tau zoo dua thiab muaj kev dawb huv rau cov neeg pov 
npav yog dab tsi? 

3. Qhov muaj kev txhawj txog nyab xeeb loj tshaj plaws uas tam sim no tab tom ntsib 
rau ntawm St. Paul yog dab tsi thiab yuav tsum daws tej ntawd li cas?  

Melvin Carter 

 

 

 
lub website: 
www.melvincarter.org email: 
campaign@melvincarter.org xov 
tooj:651-343- 3491 

1. Yog koj twb xaiv tsa lawm qhov koj xub xaiv ua ntej 

tshaj yog dab tsi? 

 

Niaj hnub no mas Saint Paul muaj neeg coob dua lawm, 
muaj ntau hom haiv neeg thiab ntau cov neeg tseem ceeb 
dua yav dhau los lawm. Thaum peb cov neeg zej zos nyias 
npaj tsim nyias tus kheej tuaj coob zuj zus lawm, yog li peb 
los yuav tsum tau npaj los mus tsim tej kev saib xyuas, tej 
txheej txheem, tej kev nqis tes ua ub no thiab tej peev 
txheej uas peb muaj los mus tswj kav los ntawm City Hall. 
Kuv pawg tswj kav twb nqis tes ua txoj hauj lwm ntawd 
lawm, tsi ntsees kom muaj kev ncaj ncees — ua kom pom 
zoo rau tus nqi dag zog qib qis kawg nkaus yog $15, txo 
tus nqi npluas hauv tsev cia ntawv nyeem, tsim cov khoos 
kas ua tej chaw ua si kom muaj ntau ntxiv peb npaug, teeb 
tsa peb thawj pob nyiaj siv los tsim ua tej kev tsheb kauj 
vab, kev txo cov qauv cai kev nres tsheb, thiab kev teeb 
tsa College Bound Saint Paul,  peb qhov kev sib koom tes 
yuav pib rau txhua tus me nyuam yug nyob hauv Saint Paul 
yog $50 khaws cia rau kev kawm qib siab. 

 

18 lub hlis dhau los tau muaj kev cuam tshuam loj heev rau 
cov neeg hauv zej zos thoob plaws ntiaj teb, Saint Paul 
mas npaj txhij loj hlob lawm, thaum peb tab tom hloov 
pauv mus rau tiam muaj kev khwv noj khwv haus zoo tshaj 
plaws raws li peb qhov keeb kwm hauv lub nroog dhau los. 
Peb yuav tsum ua kom tau raws li lub fib cim no nrog lub 
zeeg muaj loj tshaj rau peb yav pem suab. 

 

Vim li ntawd kuv qhov yuav tsum tau ua ua ntej rau hauv 
kuv zeeg sij hawm ob no yuav yog: ua kom kev tsav tsheb 
muaj kev nyab xeeb dua qub dhau los ntawm peb txoj 
hauj lwm Kev Nyab Xeeb Ua Ntej Tshaj Plaws Rau Pej 
Xeem Sawv Daws Hauv Zej Zos, tsim kho tej vaj tse thiab 
hauj lwm kom tau raws li peb qhov muaj neeg coob zuj 
zus tuaj, thiab kev nqis peev kom txhua tsev neeg hauv 
peb cov zej zos tuaj yeem muaj lub neej vam meej zoo 
dua rau hauv peb lub nroog.  

 

2. Koj tej kev xav rau ntawm txheej txheem npaj 
pob nyiaj siv hauv txhua xyoo yog dab tsi? 
Qhov tuaj yeem tsim kho kom zoo dua thiab 
muaj kev dawb huv rau cov neeg pov npav 
yog dab tsi? 

 

Tej zaum kev dawb huv thiab kev koom tes yuav yog lub 

ntsiab lus tiag ntawm kuv pawg tswj xyuas:  cov neeg 

http://www.melvincarter.org/
mailto:campaign@melvincarter.org


League of Women Voters of St. Paul Cov Lus Qhia Rau 
Neeg Pov Npav 
Xyoo 2021 

LWVSP.ORG 
 

pej xeem ntau puas leej raug teeb tsa los tshuaj xyuas 

cov raug Teeb Tsa Los Tuav Txoj Dej Num; muaj neeg 

pej xeem ntau tshaj 1,000 leej tau hais qhia tuaj rau 

hauv peb txoj hauj lwm Kev Nyab Xeeb Ua Ntej Tshaj 

Plaws Rau Pej Xeem Sawv Daws Hauv Zej Zos; thiab peb 

tau cia kom cov neeg pej xeem tau koom tes nrog 

 cov thawj coj tub ceev xwm rau hauv peb thawj thawj 100 
hnub ua hauj lwm los mus sau peb txoj cai tswj fwm txog 
kev siv tub ceev xwm — ua ntej qhov tua George Floyed 
tau ua rau lwm lub nroog tau xyaum ua raws. 
Yog lub sij hawm zoo tshaj plaws rau peb los mus qhia 
txog tej muaj nqis ntawm peb lub zej zos, peb tau siv zog 
ua hauj lwm hnyav los mus tsim peb lub nroog rau kev 
nkag mus los, nrog rau muaj cov neeg nyob hauv Saint 
Paul ntau puas leej tau koom rau hauv peb lub koom txoos 
hauv ib lub xyoos puag ncig "kev sib tham txog pob nyiaj 
npaj siv" rau 4 lub xyoos dhau los. Tej koom txoos no — 
npaj tej khw haus dej kas fes, tej chaw cia ntawv nyeem, 
tej chaw haus dej haus cawv thiab online — caws cov neeg 
zej zog tuaj koom nrog cov thawj coj hauv nroog los mus 
sib tham txog kev npaj pob nyiaj npaj siv rau hauv nroog, 
thiab tsim pob nyiaj siv rau txhua xyoo. 

 

Lub caij ntuj sov, peb yuav npaj peb lub rooj sib tham 
poom duab kiag los mus teb sawv daws txog kob nyiaj npaj 
siv rau xyoo 2022 kom haum raws li lub zeeg muag ntawm 
cov neeg hauv Saint Paul rau peb lub nroog rau yav pem 
suab. Cov lus teb mas tsi ntsees rau ntawm kev nqis tes 
rau feem kev nyab xeeb hauv zej zog, vaj tsev nyob thiab 
tsim kom muaj hauj lwm ntau, thiab tsim kom muaj kev 
pab cum rau hauv lub nroog los mus ua kom muaj kev 
khwv nyiaj siv nyiaj ruaj kho thiab vam meej; lub ntsiab lus 
tseem ceeb ntawm kuv daim ntawv npaj kob nyiaj siv rau 
xyoo 2022. 

 

3. Qhov uas muaj kev txhawj xeeb txog kev nyab xeeb 
loj tshaj plaws uas tab tom ntsib rau hauv Saint Paul 
rau tam sim no yog dab tsi thiab txoj hau kev zoo 
tshaj plaws los mus ntsib tej kev txhawj xeeb no yog 
dab tsi? 

 

Yeej zoo ib yam li txhua lub nroog loj hauv Meskas Teb, tej 
kev nyuaj ntawm kev nyab xeeb rau peb cov neeg pej 
xeem sawv daws tau muaj ntau zuj zus tuaj suav txij 
thaum pib muaj tus kab mob sib kis los no. Tej kev ntsib 
kev pom tshwm sim rau hauv lub teb chaws mas yog ib 
qho kev qhia tawm txog kev kwv yees tau ntawm tej kev 
muaj teeb meem tob rau cov tsevneeg uas tau ntsib hauv 
lub xyoo dhau los, thaum peb tau ntsib tau pom cov neeg 
sawv daws tsis muaj tsev nyob ntau zuj zus, tshaib nqhis 
zuj zus, tsis muaj hauj lwm ua thiab muaj kev faib cais 
nyias nyob nyias ntau zuj zus dua yav ua ntej dhau los. Tej 
kev nyuaj no tau rais los cov nyom ntau zuj zus rau thaum 
lub caij muaj tus kab mob sib kis no, tej ntawd yog ib yam 

xwb tab sis yog yam tshiab; cov tsev neeg hauv Saint Paul 
tau tiv tej kev muaj mob no los rau ntau txheej neeg 
lawm.  

 

Peb txoj hauj lwm saib xyuas Kev Nyab Xeeb Ua Ntej Rau 
Hauv Zej Zos, tau tsim los ntawm cov neeg hauv zej zos 
thiab cov neeg ua hauj lwm ua ke, tej nyiaj nqis peev haum 
rau feem kev yuam siv txoj cai nrog rau muaj kev txhawb 
nqa kom tau zoo tshaj plaws rau hauv cov zej zos thiab cov 
neeg nyob ib puag ncig sib ze, nrog rau teeb tsa qhov kev 
saib xyuas sai 911 kom daws tau tej teeb meem tau zoo 
rau ntau cov neeg thiab cov tsev neeg uas pom tias lawv 
tus kheej daig lawm. Tej niam tswv yim no, sib xyaw ua ke 
los ua ib qho kev to taub zoo tshaj plaws, sib koom te thiab 
tsav tej ntaub ntawv ntsig txog kev nyab xeeb ntawm pej 
xeem sawv daws uas peb lub zej zos tau mob siab ua dhau 
los lawm. 

Miki Frost 

 

 

website: mikifrostformayor.com 
email: Malfrost11@gmail.com 
xov tooj: 651 -417-7511 

1. Yog koj twb xaiv tsa lawm qhov koj xub xaiv ua ntej 

tshaj yog dab tsi? 

 

Yog raug xaiv tsa lawm, my cov xub xaiv ua ntej yuav 
tsum los nqis tes siv cov niam tswv yimm uas yuav qhia 
tau pom tias tuaj yeem txo txoj kev ua phem, ua kom 
muaj kev ntiav hauj lwm ntau ntxiv, kev pab vaj tsev nyob 
thiab kev pab lwm yam peev txheej ntxiv rau hauv zej zos. 

 

2. Koj tej kev xav rau ntawm txheej txheem npaj 
pob nyiaj siv hauv txhua xyoo yog dab tsi? Qhov 
tuaj yeem ua kom tau zoo dua thiab muaj kev 
dawb huv rau cov neeg pov npav yog dab tsi? 

 

Pob nyiaj npaj siv mas yuav tsum muaj txhawb rau ntau 
feem rau ntawm tej kev saib xyuas rau cov neeg muaj mob 
puas siab ntsws thiab kho kev quav tshuaj muaj yees kom 
rov qab zoo los. Peb lub hom phiaj tsis yog ua kom nqi se 
nce siab, tab sis ua kom muaj kev daws teeb meem tau 
zoo rau cov tswv lag luam uas txaus siab hlo los mus koom 
hauv qhov khoos kas pib tsim kom muaj kev ntiav neeg ua 
hauj lwm nce siab ntxiv. Peb xav pom peb cov zej zos 
ntawm cov neeg txom nyem vam meej zoo tuaj, tsis yog 
tsuas ua kom ciaj sia nkaus xwb. Pob nyiaj npaj siv no kuj 
yuav tsum muaj cov khoos kas uas npaj rau kev kawm 
ntawv thiab/kev cob qhia rau cov tib neeg uas yav dhau los 
raug tiv thaiv ua rau lawv tsis muaj sij hawm nkag mus 
cuag tau kev vam meej. 

 

3. Qhov uas muaj kev txhawj xeeb txog kev nyab 
xeeb loj tshaj plaws uas tab tom ntsib rau hauv St 
Paul rau tam sim no yog dab tsi thiab txoj hau kev 
zoo tshaj plaws los mus ntsib tej kev txhawj xeeb 
no yog dab tsi? 

 

Kuv ntseeg tias qhov kev txhawj xeeb loj tshaj plaws yog ib 
qho tsis muaj tib neeg txaus los mus tuav tej qib dej num 
yuam siv txoj cai, nrog rau tsis muaj kev cob qhia txaus 
rau cov neeg uas yuav los tuav cov qib dej num no. Txoj 
hau kev zoo tshaj plaws yog los mus hloov pauv qhov 
khoos kas cob qhia kom txhawb nqa tau ntau ntxiv rau kev 
ua raws li lub  hom phiaj ntawm "tiv thaiv thiab pab cuam." 
Lwm txoj hau kev ntxiv ces yog ntiav ntau hom neeg txawv 
cev nqaij daim tawv los mus ua hauj lwm kom ntau ntxiv 
rau feem yuam siv txoj cai kom daws tau tej kev sib txuas 
los ntawm peb cov neeg zej zos thiab cov neeg leg hauj 
lwm tau zoo thiab tsim kev raug zoo tau zoo dua qhov qub. 
Qhov thib peb, kuv xav pom kom muaj kev sib raug zoo 

mailto:Malfrost11@gmail.com

ntxiv los ntawm feem yuam siv txoj cai thiab cov neeg ua 
hauj lwm saib xyuas kev muaj mob puas siab ntsws uas 
yuav los pab tiv thaiv cov zej zos uas peb pab cuam. Qhov 
kawg, yuav tsum muaj kev pab txhawb kom zoo dua qub 
rau cov koom haum pab txhawb hauv zej zos uas tab tom 
ua hauj lwm rau hauv cov zej zog nrog lub hom phiaj los 
mus npaj tej peev txheej rau cov tib neeg uas tab tom 
nrhiav kev pab. 

Dino Guerin 

 

 

 
email: dinoguerin@msn.com 
xov tooj: 612 -366-3296 

1. Yog koj twb xaiv tsa lawm qhov koj xub xaiv ua 

ntej tshaj yog dab tsi? 

 

Ib qho teeb meem loj tshaj plaws uas tab tom ntsib rau 
hauv peb lub nroog yog kev ua txhaum cai. Tej kev ua 
txhaum cai tau tshwm sim rau ntawm tej kev thiab tej kev 
sib ntaus sib tua mas tsee muaj mus ntxiv ntau zuj zus 
tuaj. Tau ob lub xyoos dhau los txog rau ziag no lawm, 
Saint Paul tau ntsib tias muaj neeg raug tua rau hauv vaj 
hauv tsev, raug tua, raug tub sab ntaus, thiab raug ua 
phem txhaum cai lwm yam. Kuv thawj thawj txoj hauj 
lwm ces yog los ua kom muaj kev nyab xeeb dua thiab 
muaj kev ruaj ntseg rau hauv lub nroog rau neeg hauv zej 
zos, cov neeg ua hauj lwm, cov khw lag luam, thiab cov 
neeg tuaj saib. Kuv xav ua kom muaj kev ntiav cov tub 
ceev xwm los mus ncig xyuas raws tej kev thiab pab cuam 
rau hauv zej zos kom muaj ntau ntxiv. 
Muaj lwm yam teeb meem uas yuav tau daws thaum daws 
tau txoj kev nyab xeeb ntawm pej xeem sawv daws lawm. 
Cov khw lag luam tseem yuav muaj mus ntxiv rau hauv lub 
nroog thiab npaj kom muaj kev ntiav neeg ua hauj lwm, 
muaj tib neeg tuaj saib lub nroog vim muaj ntau lub koom 
txoos, muaj chaw noj mov thiab chaw ua si lom zem, cov 
neeg yuav nqis peev rau lawv tej vaj tse ub no thiab rau 
lawv lub nroog rau yav pem suab. 

 

2. Koj tej kev xav rau ntawm txheej txheem npaj 
pob nyiaj siv hauv txhua xyoo yog dab tsi? Qhov 
tuaj yeem ua kom tau zoo dua thiab muaj kev 
dawb huv rau cov neeg pov npav yog dab tsi? 

 

Yog Tug Tuam Thawj Kav Hauv Nroog, txhua kis ntawm 
pob nyiaj npaj siv yuav raug tshuaj xyuas. Kuv yuav suav 
sau tej kev pab cuam thaum uas tuaj yeem txo tau thiab 
tshem tawm tej khoom vuab tsuab ua muaj ntau dhau 
lawm mus kom tag. Kuv yuav npaj cov rooj sib tham los 
mus mloog tej zej zos cov lus xam pom los mus txiav 
txim seb yam twg yog yam yuav tsum tau ua ua ntej rau 
ntawm cov tswv tsev thiab cov tswv lag luam. 

 

3. Qhov uas muaj kev txhawj xeeb txog kev nyab 
xeeb loj tshaj plaws uas tab tom ntsib rau 
hauv St Paul rau tam sim no yog dab tsi thiab 
txoj hau kev zoo tshaj plaws los mus ntsib tej 
kev txhawj xeeb no yog dab tsi? 

 

Kev tswj thiab kev txo kev ua txhaum cai. Muaj ntau qhov 
kev tshawb nrhiav ua pov thawj tau tias kev tsi ntsees rau  

yam uas tej zaum xav tias yog kev ua txhaum cai me ntsis 
xws li kev sau ntawv rau tej kev, kev pov khoom vuab 
tsuab, kev thov nyiaj raws kev, thiab ntau yam, tuaj yeem 
npaj ua kom muaj kev nyab xeeb thiab kev ruaj ntseg rau 
tag nrho hauv lub nroog. Qhov no thiaj li yuav txo tau kev 
ua txhaum cai tau. Kuv yuav  mob siab ua kom muaj kev 
ntiav neeg ua hauj lwm ntau ntxiv, cob qhia ntau ntxiv, 
thiab thaum kawg ua kom cov kws saib xyuas Kev Yuam 
Siv Txoj Cai rau siab ntau ntxiv rau ntawm tej kev los mus 
pab cuam rau cov neeg pej xeem, cov khw lag luam, cov 
neeg ua hauj lwm, cov me nyuam kawm ntawv, thiab cov 
neeg tuaj saib Lub Nroog Saint Paul. 

Bill Hosko 

 

 

lub website: BILLHOSKO.ORG 
email: BILL@BILLHOSKO.COM 
xov tooj: 651 -222-4767 

1. Yog koj twb xaiv tsa lawm qhov koj xub xaiv ua ntej 

tshaj yog dab tsi? 

 

Qhov yuav ua tau li kuv hais no ces yog tuav lub luag hauj 

lwm mus ntev ntxiv yuav los sai sai tom ntej no. 

Tej kuv yuav tsum tau ua ua ntej muaj xws li: 1. Rov qab 

tsim kom tib neeg muaj kev ntseeg siab rau hauv tuam ceeb 

nroog, 

2. Lub website ntawm lub nroog tshiab ua rau cov neeg pej 
xeem sawv daws sib txuas lus tau nrog lwm tus txog tej 
ncauj lus thiab tau nrog lub tuam ceeb nrog, 3. Tag nrho 
cov neeg nyob ib puag ncig sib ze yuav tsum hnov tias 
raug tiv thaiv tiag. Tej chaw uas muaj kev ua  txhaum ntau 
ces yuav tsum muaj tub ceev xwm ruaj khov, 4. Tsim kho 
tej chaw tsheb ciam hlau rau tej laj kab thiab tej qhov rooj. 
Tiam hwm lub meej mom yuav xaus, ces yuav pib tiam 
Them-raws li-Koj-Ua. (Tswj kev ua txhaum cai, kev sib 
ntaus thiab kev poob nyiaj poob txiaj ntau lab rau hauv ib 
lub xyoos puag ncig.) Tej kev coj tsis zoo hauv chaw khiav 
tsheb npav Metro Transit yuav kuj yuav raug daws, 5. Tso 
koob yees duab-suab nrog rau fab kev nyab xeeb kom muj 
'txheej txheem-dav ntxiv'  thiaj li ua rau muaj kev nyab 
xeeb heev rau Downtown skyway. Nqe 6 thiab 7. Ua kom 
muaj txheej txheem sau tus nqi Khoom Vuab Tsuab Hauv 
Nroog kom ncaj ncees thiab tsim khoos kas tshiab pov 
khoom vuab tsuab 'Xaiv Tsis Siv/Sib Koom Ua Ke'. Kev 
tshuaj xyuas qib kawg 'Tej Kev Tshuaj Ntsuam Xyuas Tus 
Kheej' rau tej hauj lwm Tsim Ua Rau Pej Xeem thiab kev 
teeb tsa Nqi Se Vaj Tse thiab 'Tus Nqi' nce siab raws li 
nyiaj poob nqi. Nqe 8 thiab 9. Txij thaum muaj kev tsim 
kho dua rau Union Depot raug tus nqi ntau txog $250 
Million rau xyoo 2012, nws ua rau poob nyiaj ze txog $30 
million. Nws yog lub sij hawm uas peb tsim ‘Lub Tsev Teev 
Teej Tug Qub Ntawm Txoj Kev Tsheb Ciam Hlau thiab Kev 
Khiav Nkoj ntawm Minnesota rau ntawm no! Peb yuav ua 
kom rov muaj Lub Koom Txoos July 4 Fireworks rau hauv 
Saint Paul dua thiab lub koom txoos 'Taste of Minnesota' 
rau ntawm peb lub chaw Capitol Mall vim peb kuj ua hauj 
lwm los mus txhawb peb qhov Winter Carnival, Art Crawl 
thiab ntau yam ntxiv! Thaum kawg, nqe 10 Kev tawm suab 
tag nrho ntawm pej xeem: Kev Txav tej kev xaiv Hauv 
Nroog mus cov xyoo khub thiaj li yuav ua rau muaj neeg 
Pov Npav coob ntxiv li ob npaug los sis peb npaug! 

2. Koj tej kev xav rau ntawm txheej txheem npaj 
pob nyiaj siv hauv txhua xyoo yog dab tsi? Qhov 
tuaj yeem ua kom tau zoo dua thiab muaj kev 

dawb huv rau cov neeg pov npav yog dab tsi? 
 

1. Feem ntau ntseeg tias tseem muaj kev siv nyiaj ntau 
yam heev rau qhov tsis tsim nyog txuas mus ntxiv, tab sis 
tseem tsis tuaj pab tau raws li siab xav tseem tias tej kev 
pab cuam no tab tom npaj rau kev kho kev thiab kho txoj 
kev taug, kev txiav ntoos tawm raws kev thiab kev fwm 
ntoo, kev thawb xab naus tawm thiab qhov tseem ceeb 
tshaj plaws - ua kom sawv daws muaj kev nyab xeeb mas 
tseem ua tsis tau tau. Yuav ua tau tag nrho tej ntawd yog 
tias kuv raug xaiv tsa. 
2. Vim Kev Ua Tus Tuam Thawj Tswj Kav Xeev, kuv kuj 
paub meej tias Lub Nroog tus website raug kho tshiab 
lawm los mus tso cai rau cov neeg pej xeem sawv daws 
kom tuaj koom tau yooj yim, nyob rau hauv tej ntawv 
txib/cov lus qhia, nyob rau hauv txheej txheej siv pob nyiaj 
npaj siv thiab kuj tuaj yeem los mus sib txuas tau qhib lug 
nrog City Hall thiab ib tug rau ib tug, thiab los mus Pov 
Npav rau hauv online rau ntawm no 'co ncauj lus' ua ntej 
peb. Kuv kuj xav sib tham txog kev tso cai sib txawv los 
ntawm Tus Tswv Tsev thiab Tus Neeg Xauj Tsev Qhov kev 
Pov Npav/Tej Lus Xam Pom. Qhov no puas pab tau zoo? 
Peb kuj puas tso cai cia cov tswv lag luam hauv Saint Paul 
los mus koom tau ib yam thiab? 

Peb yuav teeb tsa  kom muaj kev dawb huv 

thiab kev yooj yim ntawm kev mus koom rau 

txhua theem uas tsis tau muaj dhau los dua li ua 

ke. 

3. Qhov uas muaj kev txhawj xeeb txog kev nyab xeeb 
loj tshaj plaws uas tab tom ntsib rau hauv St Paul 
rau tam sim no yog dab tsi thiab txoj hau kev zoo 
tshaj plaws los mus ntsib tej kev txhawj xeeb no yog 
dab tsi? 

 

Kuv twb khob lub qhov rooj ntawm peb lub nroog txij puag 
thaum Lub Ob Hlis Ntuj Hnub Tim 25 los lawm. Txog hnub 
xaiv tsa, kuv vam tias yuav duav roos rau tag nrho txhua 
kem tsev. Cov neeg pej xeem sawv daws pom zoo tias, peb 
tsis tuaj yeem cia Saint Paul rov qab mus rau txoj kev uas 
muaj kev ua txhaum cai ntau zuj zus zoo li no thiab tsis 
muaj kev lav ris zoo li no. 
Peb puas xav kom muaj tub ceev xwm thiab muaj tej koob 
yees duab ntau ntxiv ua qhov no? Cov pej xeem feem coob 
uas nyob rau tej xuam chaw muaj kev ua txhaum cai siab 
xav tau qhov no. Puas yog cov kws txiav txim plaub ntug 
thiab cov kws lij choj hauv nroog/hauv zos coj tsis nruj li 
lod? Ntau leej hais tias yog. Peb puas yuav tsum qhia koj 
paub txog yus tus kheej txoj kev lav ris thiab yuav tsum ua 
kom tau qhov ntawd, muaj cov khoos kas ua hauj lwm los 
mus soj qab xyuas rau txhua qhov txhia chaw - hauv cov 
khoos kas tseem ceeb ntawm 1930 WPA? Yog, yuav tsum 
muaj tej ntawd. 
Kev coj tus cwj pwm tsis zoo/kev ua txhaum cai rau 
ntawm tej chaw caij tsheb thauj neeg mus los mas rais 
los yog tej yam ib txwm muaj lawm. ib ntawm plaub 
feem ntawm tiam dhau los (kuv tau siv tej chaw caij 
tsheb khiav mus los los tau 28 lub xyoos) kuv tau hais 
txog qhov ntawd rau ntawm lub rooj tawm lus ntawm 
Met Council. Tom qab tus neeg lis hauj lwm tau los ntsib 
kuv thiab hais tias tsis muaj pawg kas moos twg yuav los 
pab tau tej ntawd. Kuv mam li pab. 
Lub nroog loj hlob ib xyoo rau ib xyoo zuj zus tuaj, Daim 
Duab Chaw Qhia Txog Kev Ua Txhaum Cai mas tseem 
ceeb heev rau peb xav pom seb tab tom tshwm sim dab 
tsi rau hauv. Txhua Lub Xyoo Tshiab yuav pib ib daim 
duab qhia chaw tshiab, nrog rau tej yam qub kom saib 
pom tau yooj yim - txog peb qhov ua nce qib. 
Txhob tag kev cia siab thiab poob txoj kev ntseeg rau tam 

sim no. Sib koom tes ua ke, peb 

tuaj yeem ua tau thiab yuav ua kom lub nroog rov qab los 

yog ib lub tseem ceeb thiab zoo. 

Dora Jones-Robinson 

 

 

 

 
lub website: 
www.dorajonesrobinson.org email: 
DoraWinSt.Paul.com 
xov tooj: 651 -432-2203 

1. Yog koj twb xaiv tsa lawm qhov koj xub xaiv ua ntej 

tshaj yog dab tsi? 

 

Kuv thawj thawj txoj hauj lwm yuav ua yog yuav tsum siv 
zog ntsos tiag tiag rau txoj kev nyab xeeb ntawm pej xeem 
sawv daws, ua hauj lwm nrog tub ceev xwm thiab lwm cov 
chaw lis hauj lwm los mus saib xyuas kom cov tib neeg 
nyob hauv nroog St. Paul nyab xeeb, teeb tsa Cov Koob 
Yees Duab tshiab tshiab ntxiv kom ntau ces thiaj li yuav 
pab tau txoj sia. Ua hauj lwm nrog lub tsev hauj lwm tub 
ceev xwm los mus saib xyuas peb cov tub ceev xwm kom 
noj qab nyob zoo thiab pab nyiaj ntxiv rau kev ua neej 
nyob rau hauv lub nroog uas lawv ua hauj lwm hauv. Tsim 
kom muaj txoj hauj lwm khoos kas txo kom txhob muaj 
kev siv riam phom sib tua rau cov hluas los mus pib hloov 
pauv txoj kev xav rau ntawm cov hluas hauv tej pab pawg 
neeg phem thiab muab kev daws rau cov puas siab ntsws 
thiab quav tshuaj muaj yees uas yog yam tab tom tshwm 
sim rau hauv cov hluas hauv peb lub nroog ntag. 
Ua hauj lwm nrog cov neeg uas tsis muaj tsev nyob thiab 
cov uas rov qab ntsib rau kis tsis muaj tsev nyob. Ua hauj 
lwm nrog cov neeg ib tug rau ib tug zuj zus thiab tsim kom 
muaj cov khoos kas pab txhawb saib raws li qhov lawv xav 
ua. Pab rau cov khw lag luam me los mus peev kom nyob 
taus, ua rau qhov lag luam tig rov qab txaus siab los mus 
pib dua rau hauv St. Paul, uas yuav tsim ua kom khwv tau 
nyiaj tau rau lub nroog thiab muaj ntau txoj hauj lwm rau 
cov neeg hluas. Thiab, ua kom rov qab pub hlawv foob pob 
paj hluav taws xob dua rau hauv lub nroog St. Paul. 

 

2. Koj tej kev xav rau ntawm txheej txheem npaj 
pob nyiaj siv hauv txhua xyoo yog dab tsi? 
Qhov tuaj yeem tsim kho kom zoo dua thiab 
muaj kev dawb huv rau cov neeg pov npav 
yog dab tsi? 

 

Ua ntej tshaj, peb yuav tsum kuaj xyuas kev siv nyiaj txiag 
tau ywj pheej kom peb thiaj li paub tias qhov tab tom ua 
dab tsi tiag tiag. Yog pom muaj kev siv nyiaj tsis tsim nyog 
thiab muaj kev txawv txav raws li qhov peb nrhiav pom los 
ntawm qhov kev kuaj kev siv nyiaj. 

 

Ces peb yuav tsum tau siv peb txoj kev tswj xyuas los 
mus tshuaj xyuas, tsim kom muaj ntau pab pawg los 
mus txiav txim, cov pab pawg no yuav txiav txim rau 
cov tib neeg tam rau ntawm cov neeg thiab yuav saib 
xyuas rau lawv. 
Qhov txheej txheem no yuav pom tias muaj kev dawb huv 

http://www.dorajonesrobinson.org/

rau cov neeg pov npav thiab cov neeg them se hauv nroog 
St. Paul, vim hais tias lawv lawv thiaj li tus uas thaum kawg 
los mus txiav txim rau tib neeg. 

 

3. Qhov kev txhawj xeeb uas loj tshaj plaws rau kev 
nyab xeeb uas nej tab tom ntsib rau hauv St. Paul 
tam sim no yog dab tsi? Thiab txoj hau kev zoo 
tshaj plaws los mus ntsib tej kev kev txhawj xeeb no 
yog dab tsi? 

 

Qhov txhawj xeeb loj tshaj plaws yog kev siv phom tua 
tib neeg sai sai thiab tua tej noo dawb huv, muaj tub sab 
nyiag tua thiab muaj kev ua txhaum ntau. 
Lwm qhov kev txhawj xeeb uas peb yuav tsum tau daws 

kiag tam sim ces yog kev siv tshuaj muaj yees ntau dhau 

ntawm peb cov neeg hluas uas siv tshuaj muaj yees percs 

thiab fentanyl thiab ua rau tuag los ntawm tej tshuaj no. 

Txoj hau kev zoo tshaj plaws los mus ntsib tej kev txhawj 

xeeb no ces yog xub pib daws thaum ntxov rau tej teeb 

meem uas kuv tau hais 

 saum toj saud mas haj yam piam sij ntau zuj zus thaum 

sij hawm dhau  mus thiab peb yuav tsum mob siab tiag 

tiag los daws tej kev piam sij no. 

Paul Langenfeld 

 

 

email: 
LangenfeldForMayor@gmail.com 

1. Yog koj twb xaiv tsa lawm qhov koj xub xaiv ua ntej 

tshaj yog dab tsi? 

 

Kev Nyab Xeeb Rau Peej Xeem Sawv Daws: 

Kuv txoj hauj lwm uas yuav xub ua ua ntej tshaj plaws 
yog txoj cai lij choj thiab tej ntawv txib. Nws txog lub sij 
hawm los mus ua kom muaj kev ywj pheej ntawm peb 
cov neeg pej xeem sawv daws lawm, thiab lawv tej lag 
luam kom ntau dua kev ywj pheej rau fab kev ua 
txhaum cai.  Yog 
Tus Tuam Thawj Tswj Kav Nroog, kuv yuav hauj lwm los 
mus saib xyuas txoj cai thiab tej ntawv txib hauv peb lub 
nroog dua tshiab vim hais tias peb 
lub zej zos tsis tuaj yeem tsav kom txoj kev khwv noj 
khwv haus tau yog tsis muaj kev nyab xeeb raws tej kev 
ua ntej. 
Fib Cim Rau Kev Khwv Noj Khwv Haus: 

Ua kom ib puag ncig muaj kev nyab xeeb rau kev khwv noj 
khwv haus thiab ntxim zoo los mus pab rau peb cov lag 
luam me 
nyob rau hauv. Yog muaj cov lag luam me mus tau zoo 
lawm, cov neeg pej xeem nyob Saint Paul yuav pom kev 
khwv noj khwv haus lom zem xauv npo rau hauv ib cheeb 
tsam, thiab ua rau muaj ntau txoj hauj lwm zoo ntau ntxiv.  
Ib qho kev khwv noj khwv haus ruaj khov mas lub hauv 
paus ces yog npaj kom kev muaj lub fib cim los tsim kev 
lag luam tau yooj yim rau txhua tus nyob hauv peb lub zej 
zos. Kuv lub hom phiaj yog los mus pab tsim kom muaj kev 
khwv noj khwv haus rau hauv Saint Paul tuas ua hauj lwm 
rau tag nrho peb sawv daws. Kev Tsim Ua Tej Kev: 
Tej kev qub lawm mas tseem yog ib qho kev txawj xeeb 
mus ntxiv. Nws yog yog loj tshaj plaws uas yuav tau  tsi 
ntsees rauu ntawm rov qab tsim kho dua tshiab rau tam 
sim no lawm kom tsoom fwv hauv teb chaws mob siab pab 
nyiaj los mus kho thiab Tsoom Fwv Nom Tswv muab nyiaj 
los mus pab txhawb. Kev kho tej kev kom zoo tuaj mas tsis 
yog yuav pab ua rau peb tej kev, tej choj, thiab tej kev tau 
nyab xeeb xwb; kev tsim ua dua rau tej ntawd mas kuj pab 
ua rau peb txoj kev khwv noj khwv noj loj hlob tuaj, ua rau 
peb muaj kev sib tw, thiab tsim muaj ntau cov hauj lwm 
zoo tuaj. 

 

2. Koj tej kev xav rau ntawm txheej txheem npaj 
pob nyiaj siv hauv txhua xyoo yog dab tsi? 
Qhov tuaj yeem tsim kho kom zoo dua thiab 
muaj kev dawb huv rau cov neeg pov npav 
yog dab tsi? 

Lub Nroog Saint Paul yuav tshaj tawm ntau cov hauj lwm 
tsim ua nyob rau ntawm nws lub website, pom meej txog 
txheej txheem kev siv nyiaj, tej ntaub ntawv hais qhia thiab 
tej duab, thiab ua rau nkag mus saib tau ntau yam sib 
txawv uas nthuav qhia rau hauv. Ib lub sij hawm zoo, kev 
mob siab ua, thiab tej peev txheej mas raug siv ntau heev 
rau hauv txhua xyoo los ntawm cov thawj coj thiab lawv 
pab pawg los mus faib nyiaj rau nyias lub tsev hauj lwm siv 
raws li tej hauj lwm uas yuav tsum tau daws thiab tej kev 
txhawj xeeb ntawm txhua txhia lub nroog. Kev tawm qauv 
thiab kev xa pob nyiaj npaj siv mus rau lub tsev hauj lwm 
uas yuav ua rau txhua tus zoo siab hlo mas tsis yog ib qho 
yuav ua tau yooj yim li. Kev muaj kev sib raug zoo rau 
hauv chaw lis hauj lwm yeej tsis tseem ceeb npaum lawv 
qhov lawv yuav tsum xav txog tej lus xam pom los ntawm 
pej xeem sawv daws uas 
muab lawv lus xam pom ntawd coj los siv rau lawv txoj hauj 

lwm thiab txoj kev paub txog kev cob qhia uas muaj lub 

hom phiaj 

 ntawm kev muab kev pab cuam rau pej xeem sawv daws 
kom tau raws li qhov lawv xav tau, tab sis tsis yog qhov 
xav tau (siab ntshaw). Kev npaj pob nyiaj npaj rau lub 
sij hawm ntev yuav ua tsis tau yog cov thawj coj ntawm 
tsev lis hauj lwm 
cia li ua raws li suab nrov tshaj plaws xav tau hauv txhua 
lub xyoo xwb. Peb yuav tsum ntseeg txoj kev ntsib kev 
pom dhau los thiab to taub zoo txog peb feem thawj 
ntawm lub tsev lis hauj lwm, thiab yog tom qab ntawd peb 
paub tias peb qhov kev ntseeg tsis yog lawm, peb yuav 
nrhiav ib tug thawj coj tshiab tau sai sai. 

 

Lub nroog tau npaj tej cuab yeej siv hauv online rau pej 
xeem sawv daws los mus tshawb nrhiav tag nrho ob yam 
xws li nyiaj paj thiab tej nqi siv nyiaj. Txawm li cas los xij, 
kev tshawb nrhiav rau ntawm txhua kis siv nyiaj mas tsis 
yooj yim vim muaj qee yam ua tsis tau rau tej yam uas 
muaj ntau zoo li no. Txheej txheem kev tuav tus as qhauj 
nyiaj txiag niaj hnub no tso cai rau CEO los mus tshawb 
nrhiav tau sai sai rau ntawm theem kev siv nyiaj kom paub 
ntxaws tau (los sis paub txoj hauj lwm ntxaws tau) ntawm 
ib hom as qhauj. Txawm tias pej xeem xav paub los sis 
tsis xav paub tej ntaub ntawv ntawd los xij yog nce raws li 
kev sib tham; tab sis kev paub tias hom ntaub ntawv kom 
ntxaws no tsuas muaj los mus pab ua kom muaj kev dawb 
huv ntau ntxiv thiab ua rau kom muaj qhov poob siab rau 
thaum sib tham. 

 

Nyiaj hli / tej nyiaj them uas pom dawb huv uas piv rau lub 
xyoos thiab piv rau pob nyiaj coj los mus piv rau tus nqi 
dag zog ntawm tej tuam txhab hauj lwm nyob hauv St. 
Paul. Lub nroog tus website yuav tsum muab tej kev nrhiav 
pom los ntawm txhua lub xyoo tso rau hauv. 

 

3. Qhov uas muaj kev txhawj xeeb txog kev nyab xeeb 
loj tshaj plaws uas tab tom ntsib rau hauv lub nroog 
Saint Paul rau tam sim no yog dab tsi thiab txoj hau 
kev zoo tshaj plaws los mus ntsib tej kev txhawj 
xeeb no yog dab tsi? 

 

Nws txog lub sij hawm los mus pib ua kom muaj kev ywj 
pheej ntawm peb cov neeg pej xeem sawv daws  tuav nrog 
txoj cai, thiab lawv tej lag luam kom ntau dua kev ywj 
pheej rau fab kev ua txhaum cai. Yog muaj kev ua txhaum 
cai, ces cov neeg pej xeem thiab peb tej lag luam yuav 
poob nqi xwb xwb. Yog Tus Tuam Thawj Tswj Kav Nroog, 
kuv yuav hauj lwm los mus saib xyuas txoj cai thiab tej 
ntawv txib hauv peb lub nroog dua tshiab vim hais tias peb 

lub zej zos tsis tuaj yeem tsav kom txoj kev khwv noj khwv 
haus tau yog tsis muaj kev nyab xeeb raws tej kev ua ntej. 
Nov yog qhov tseeb tiag: Tub sab nyiag tsheb txij thaum 
xyoo 2016 los mas nce siab txog 48%. Muaj ntau txog 
2,774 kis uas raug tub sab nyiag tsheb rau xyoo dhau los, 
99.03% mas nyiag tau lawm. Tsawg dua 1% thiaj li nyiag 
tsis tau xwb. Pom meej tias tej kev ua txhaum cai no tsis 
yog peb cov neeg pej xeem. Tshaj qhov ntawd, muaj neeg 
tub sab tub nyiag ntau txog 32%, Neeg Nyiag Khoom Hauv 
Khw ntau txog 70%, thiab kev Siv Zog Quab Yuam nce 
siab txog 32% hav lub xyoos dhau los ua rau muaj ntau 
txoj sia ntsib teeb meem li ub li no. Txoj kev ua kom lub 
nroog rov qab los nyab xeeb dua mas pib los ntawm qhov 
txhua tus sib koom tes ua kom muaj kev nyab xeeb raws 
tej kev rau txhua tus nyob rau hauv peb lub zos. Thaum ib 
tug thawj tswj hauv lub khw lag luam ua tib zoo los hais 
rau koj thaum koj tab tom them nyiaj tag yuav tawm mus, 
"qhov zoo dua ces kav tsij pib tawm los mus tsev tam sim 
ntawd ua ntej yuav tsaus ntuj", vim tias muaj tej yam 
tshwm sim txawv txawv rau hauv peb lub nroog lawm 
ntag. Qhov tsis saib xyuas rau tej kev 

 ua txhaum cai, ces yuav puas tsuaj rau peb txoj kev khwv 
noj khwv haus, thiab plam tej sij hawm zoo los mus ua kev 
khwv noj khwv haus rau txhua tus (zam rau tej kev tua 
neeg). 

Abu Nayeem 

 

 

 
email: anayeem1@gmail.com xov 
tooj: 718 -926-7888 

1. Yog koj twb xaiv tsa lawm qhov koj xub xaiv ua ntej 

tshaj yog dab tsi? 

 

Kuv lub hom phiaj yog ua kom cov neeg tsis muaj cai pov 
npav tau tawm lub suab thiab ua rau pej xeem sawv daws 
muaj zog tuaj. Muaj ob ntawm peb tug neeg tso npe pov 
npav tsis tau pov npav rau qhov kev tsa tus tuam thawj 
tswj kav nroog zaum tas los. Cov neeg uas raug thim qhov 
muaj cai pov npov muaj xws li cov neeg ua kam kas moos, 
uas yog neeg pej xeem uas yog pawg neeg tsawg thiab 
xav koom tes nrog, tab sis tsis tus txhawb, thiab tus uas 
raug thim qhov muaj cai pov npav nyob rau qhov muaj 
neeg ua txhaum cai ntau heev thiab tsis muaj kev cia siab 
thiab tsis quav ntsej tom qab lawv thov kom muaj kev 
nyab xeeb rau pej xeem sawv daws. Ntawv no yog kuv 
qhov yuav xub xaiv ua ntej yog tias raug xaiv tsa: 
1. Kev Nyab Xeeb Rau Peej Xeem Sawv Daws: Muaj 
ntau yam kev pab txhawb hauv zej zos los tsim txoj cai 
tswj fwm thiab muaj nyiaj pab rau SPPD; xws li lub tswv 
yim "Yog Thiab..". Tsim kho kom muaj kev ntseeg siab 
los ntawm feem yuam siv txoj cai thiab cov neeg pej 
xeem dhau los ntawm tej cai tswj fwm xws li muab sij 
hawm rau cov neeg lis hauj lwm tau los mus sib koom 
nrog zej zos tiab lav ris txoj cai tswj fwm (xws li kev 
npaj is saws las) 
2. Lub Chaw Saib Xyuas Pej Xeem: Sib koom siv pob 
nyiaj npaj siv ua ke, thiab siv lub tswv yim no los mus 
faib cov nyiaj daus las ntawm Txoj Kev Npaj Cawm Neeg 
Meskas (American Rescue Plan) cia cov neeg pej xeem 
ua tus tsav thiab ntaus thawj cov khoos kas  
3. Kev Ua Hauj Lwm Hauv Zej Zos: Kev ua raws 
txoj hauj lwm tsim kho raws li peev txheej hauv zej zos 
(asset based community development, ABCD), uas siv 
ua qhov zoo ntawm cov neeg hauv zej zos thiab cov 
koom haum hauv ib cheeb tsam los mus tsim kom cov 
zej zos zoo ntxiv tuaj, ruaj khov tuaj. 
4. Tsim Lub Chaw Digital: Tsim ib lub chaw digital uas 
cia pej xeem sawv daws los nrog koom tes thiab cov zej 
zos los pab tswj rau kev tsim kev sib koom tes ntawm cov 
koom haum hauv ib puag ncig sib ze; xws li Knock my 
Block Initiative. 

 

2. Koj tej kev xav rau ntawm txheej txheem npaj 
pob nyiaj siv hauv txhua xyoo yog dab tsi? Qhov 
tuaj yeem ua kom tau zoo dua thiab muaj kev 
dawb huv rau cov neeg pov npav yog dab tsi? 

 

Pej xeem yeej tsis muaj kev paub ntau txog txheej txheem 

mailto:anayeem1@gmail.com

kev npaj pob nyiaj npaj siv tias yog ua li cas tiag. Tus tuam 
thawj tswj kav nroog muaj cai los mus tsim pob nyiaj npaj 
siv. Thaum sau tiav daim qauv pob nyiaj npaj siv lawm, ces 
twb lig rau pej xeem los mus muab lus xam pom rau qhov 
kev npaj ntawd lawm. Xab pha nroog tuaj yeem kho daim 
qauv pob nyiaj npaj siv txhaum rau thov kev tso cai, tab sis 
muaj lub luag hauj lwm no me ntsis xwb. Feem ntau ces, 
tuam thawj tswj kav nroog siv kev tswj saum nqis los rau 
haum qab ntau xwb. Xyoo no mas tshwj xeeb tshaj, daim 
qauv pob nyiaj npaj siv mas tsis ncaj ncees. Tus Tuam 
Thawj Tswj Kav Nroog Carter siv nyiaj $72 million ntawm 
tsoom fwv cov nyiaj uas tuaj ntawm Txoj Kev Npaj Cawm 
Neeg Meskas (American Reseue Plan) thiab xab pha nroog 
tab tom npaj thov kev pom zoo  
rau pob nyiaj npaj siv no ua ntej qhov kev xaiv tsa. Qhov no 

mas tsis ncaj ncees rau cov los sib tw 

 uas muaj lawv tus kheej lub zeeg muag txog St. Paul, 
thiab cov neeg pej xeem uas yuav tsum tau los txiav txim 
rau lawv lub neej yav pem suab. Kuv tau sau ib tsab ntawv 
thov mus rau thaum Lub Yim Hli Ntuj Hnub Tim 27, thov 
kom xab pha nroog yuav tsum tau ncua Carter pob nyiaj 
npaj siv mus ntxiv kom txog thaum nws yeej qhov kev xaiv 
tsa tso, thiab yuav tsum muaj lwm pob nyiaj npaj siv los 
hloov txauv tau yog kis uas nws swb qhov kev xaiv tsa 
lawm. Kuv xav kom sawv daws los sib koom tes tsim pob 
nyiaj npaj siv ua ke uas cov neej pej xeem tuaj yeem 
tawm them ib txhia ntawm lawv tej nqi se raws li qhov 
lawv pom tias tsim nyog rau ntawm tej khoos kas pab 
txhawb rau pej xeem uas sib txawv ntawd. Kev sib koom 
tes npaj pob nyiaj npaj siv mas yog txhawb kom muaj kev 
npaj tawm hauv theem qis mus rau theem siab, uas cov 
pej xeem sawv daws tab tom nqis pees, tsim ua, ntaus 
thawj rau ntawm lawv tus kheej, thiab tuav lawv tus kheej 
thiab xaiv cov los saib xyuas. Qhov txhawj xeeb loj tshaj 
plaws mas yog pheej tseem muaj kev ua txhaum cai rau 
hauv cov zej zos txom nyem. Txawm hais tias muaj cov 
ntaub ntawv teev tseg ntawm kev tua neeg, cov neeg tua 
neeg, thiab tej tub sab tub nyiag rau hauv ob xyoos dhau 
los  los xij, Carter pawg thawj coj tseem tsis tau pab nyiaj 
cov SPPD no kom txaus.  Thaum sij hawm kuv caij tsheb 
tawm mus ncig raws txoj hauj lwm SPPD Sab Ib Cheeb 
Tsam Hnub Tuaj, pom muaj ob peb tug neeg ua hauj lwm 
raws kev, thiab cov pab pawg tshwj xeeb (ua lub luag hauj 
lwm tshem tawm riam phom) raug tshem tawm vim tias 
cov neeg ua hauj lwm tsawg.  Qhov no ua rau cov neeg ua 
hauj lwm haj yam nyuaj siab ntxiv, ua rau muaj xwm 
txheej tsis zoo ntxiv rau tub ceev xwm, uas tuaj yeem ua 
rau puas tsuaj tau. Los ntawm cov neej pej xeem txoj kev 
xam pom, tsheb ciav hlau mas tsis nyab xeeb tshaj ua rau 
cov neeg caij tsheb mus xaiv caij tsheb npav lawm, thiab 
muaj coov neeg coob leej ntau tus tau tawm mus nawm 
Saint Paul los ntev lawm vim txhawj xeeb txog kev nyab 
xeeb. 

 
3. Qhov uas muaj kev txhawj xeeb txog kev nyab xeeb 

loj tshaj plaws uas tab tom ntsib rau hauv lub nroog 
Saint Paul rau tam sim no yog dab tsi thiab txoj hau 
kev zoo tshaj plaws los mus ntsib tej kev txhawj 
xeeb no yog dab tsi? 

 

Kuv xav hais txog kev nyab xeeb ntawm pej xeem sawv 
daws nrog ib lub tswv yim ob ceg.  Npaj peev txheej tseem 
ceeb rau SPPD, thiab pab txhawb lwm cov khoos kas uas 
kom zej zos muaj kev koom tes nrog xws li qhov khoos kas 
Community Ambassador. Thaum kawg, cov neeg pej xeem 

thiaj li muaj siab los mus tiv thaiv lawv lub zos thiab tsim 
ua kom muaj kev vam meej ntau ntxiv. Kuv xav tsim ib lub 
koom haum sib koom tes digital, xws li 
Knock my Block Initiative, uas tsim kom muaj kev sib raug 
zoo nrog cov neeg zej zos thiab ua kom muaj kev nyab 
xeeb kiag tam sim ntawd. Thaum kawg, tag nrho cov neeg 
pej xeem thiab cov neeg ua hauj lwm, thiaj li ib tug coj rau 
ib tug zoo li tej kwv tij nrog rau muaj kev sib hawm thiab 
saib taus muaj meej mom. Peb txhawb kom muaj qhov kev 
sib raug zoo no los ntawm 
kev tsim kom muaj kev sib txuas lus. 

Scott Wergin 

 

(Tsis muaj duab 
qhia) 

 
xov tooj: 651 -867-7382 

Tsis muaj tej lus teb. 

Cov Sib Tw Los Ua Pawg Saib Xyuas Tsev Kawm Ntawv Hauv St. 

Paul Xyoo 2021 

Feem Ntau, Pov Npav rau 3 

Txhua tus neeg sib tw raug nug tib nqe lus nug ib yam, lawv cov lus teb mas kho tsis 

tau thiab muab tso raws cov txheej txheem niam ntawv . 

 

Cov Lus Nug Txog Tus Los Sib Tw Ua Pawg Saib Xyuas Tsev Kawm Ntawv Hauv Xyoo 2021 

1. Yog twb xaiv tsa lawm, koj qhov xub xaiv ua ntej tshaj yog li cas? 

2. Koj tej kev xav rau ntawm txheej txheem npaj pob nyiaj siv hauv txhua xyoo yog dab tsi? 
Qhov tuaj yeem ua kom tau zoo dua thiab muaj kev dawb huv rau cov neeg pov npav yog 
dab tsi? 

3. Qhov uas muaj kev txhawj xeeb txog kev nyab xeeb loj tshaj plaws uas tab tom ntsib rau hauv 
SPPD rau tam sim no yog dab tsi thiab txoj hau kev zoo tshaj plaws los mus ntsib tej kev txhawj 
xeeb ntawd yog dab tsi? 

 



League of Women Voters of St. Paul Cov Lus Qhia Rau 
Neeg Pov Npav 
Xyoo 2021 

LWVSP.ORG 
 

James Farnsworth 

 

 

 
website: jamesforspps.com 
email: 
james@jamesforspps.com xov 
tooj: 612 -804-2205 

1. Yog twb xaiv tsa lawm, koj qhov xub xaiv ua ntej 

tshaj yog li cas? 

 

Kev Tswj Kav Zoo: Kev dawb huv thiab kev saib xyuas, kev 
lav ris thiab kev tiv thaiv zoo rau kev siv nyiaj hauv ib lub 
xyoos puag ncig, thiab cov niam tswv yim ua zoo. Qib dej 
num tseem ceeb ntawm pawg saib xyuas tsev kawm ntawv 
yog tswj xyuas kom muaj kev ntsee siab rau ntawm koog 
tsev kawm ntawv. Vim muaj neeg tso npe tsawg zuj zus, 
tshwj xeeb mas yog vim los ntawm tus kab mob COVID-19, 
qhov kev npaj tsi ntsees tseem ceeb ntawm kuv txoj kev 
pab cuam yog saib xyuas kom siv cov nyiaj txiag tau tshaj 
lij thiab tsim qhov tseem ceeb, nqis peev rau me nyuam 
kawm ntawv rau hauv ib cheeb tsam nroog tau ua txais 
txiaj ntsim zoo. 

 

Kev Muaj Vaj Huam Sib Txig Rau Kev Kawm: Tsis pub muaj 
kev cuam tshuam txog kev ntxub ntxaug haiv, kev cheem 
tsis pub pab nyaj rau tsoom fwv cov tsev kawm ntawv, 
thiab kev npaj kev nyab xeeb rau hauv tsev kawm ntawv. 
Tawm tsam rau tej txheej txheem ntxub ntxaug haiv neeg 
uas ua rau peb cov zej zos neeg txom nyem thiab cov nyob 
tuaj ntug yuav tsum rais los nyob nruab nrab ntawm txhua 
yam uas peb yuav ua rau hauv ib cheeb tsam. 

 

Kev Tsim Kho Kom Muaj Kev Kawm Zoo: Saib xyuas kom 
muaj kev pab txhawb zoo rau cov me nyuam kawm ntawv 
ELL thiab SPED, muab tej kev qhia ntawv kawm ntawv kom 
phim raws li cab lis kev cai ntawm haiv neeg uas muaj nyob 
thoob plaws hauv nroog, thiab muab kev qhia txog fab txuj 
ci thiab paj nruag rau txhua tus me nyuam kawm ntawv. 

 

2. Koj tej kev xav rau ntawm txheej txheem npaj 
pob nyiaj siv hauv txhua xyoo yog dab tsi? Qhov 
tuaj yeem ua kom tau zoo dua thiab muaj kev 
dawb huv rau cov neeg pov npav yog dab tsi? 

 

Ua ntej tshaj, kuv yeej pab txhawb tiag tiag rau qhov nqis 

tes ua ntawm Saint Paul Public Schools Budget and 

Finance Advisory Committee (BFAC) uas qhia rau Tus 

Thawj Saib Xyuas Tsev Kawm thiab nws pawg txog tej kev 

txiav txim siab thiab tej hauj lwm uas yuav tau ua ua ntej 

raws li pob nyiaj npaj siv ntawm ib cheeb tsam. Kev sib 

koom siv pob nyiaj npaj siv mas yog ib txoj hauj lwm uas 

kuv xav kom koog tsev kawm ntawv muaj kev dawb huv 

ntxiv thiab muaj kev lav ris ntxiv.  Ho ua kom muaj txheej 

mailto:james@jamesforspps.com

txheem tsim pob nyiaj npaj siv nyob rau hauv ib cheeb 

tsam 

 (saib raws li cov lus qhia dav dav thiab txoj hauj lwm tuaj 
ntawm pawg saib xyuas nroog), txheej txheem cia pej 
xeem sawv daws koom thoob plaws mas yog ib qho zoo 
tshaj plaws. Kuv xav pom kom muaj kev sib koom tes xwm 
yeem nyob thoob plaws rau hauv nroog uas suav txog kev 
pab txhawb rau cov tsev neeg uas xav tau kev yooj yim 
ntxiv (kws txhais lus, tej ntaub ntawv txhais, thiab lwm 
yam) uas xav tuaj mus koom. 

 
3.  Qhov uas muaj kev txhawj xeeb txog kev nyab 

xeeb loj tshaj plaws uas tab tom ntsib rau hauv 
SPPD rau tam sim no yog dab tsi thiab txoj hau 
kev zoo tshaj plaws los mus ntsib tej kev txhawj 
xeeb no yog dab tsi? 

 

Thaum lub sij hawm no, tseem muaj kev txawj xeeb mus 
ntxiv rau kev noj qab haus huv thiab kev nyab xeeb ntawm 
cov me nyuam kawm ntawv, neeg lis hauj lwm, thiab lub 
chaw kawm vim hai tias muaj kev hloov pauv tshiab ntawm 
tus kab mob sib kis COVID-19 no. Thaum ntsib tus kab 
mob Delta uas hloov tshiab, kuv xav hais tias tus kab mob 
COVID-19 thiab ntsig txog kev muaj mob, kev puas siab 
ntsws, thiab kev chim siab ntawm cov tib neeg tej kev xav 
rau tus kab mob sib kis no mas yog ib qho kev nyuaj siab 
txog kev nyab xeeb rau hauv peb lub nroog. 

 

Yuav daws li cas, kuv ntseeg tias pawg saib xyuas tsev 
kawm ntawv yuav ua lub luag hauj lwm tseem ceeb los 
mus npaj cov hom phiaj ntsuas qhov tau los (dhau los 
ntawm ib qho txheej txheem sib koomm tes hauv zej zos) 
thiab tom qab ntawd ntsuas tej kev ua tau los thiab hloov 
kho kom haum raws li ntawd. Ib txhia tshwj xeeb mas muaj 
xws kev nqis tes peev rau fab neeg lis hauj lwm kho kev 
muaj mob puas siab ntsws kom ntau ntxiv, hloov kho peb 
tej chaw hauv nroog kom haum raws li "tej kev kawm uas 
tau kawm los" rau hauv qhov peb yuav siv peb cov tsev 
kawm li cas thiab lwm thaj chaw hauv nroog li cas, thiab 
nyob rau lub sij hawm luv luv, saib xyuas kom peb tuaj 
yeem muaj tej peev txheej txuas mus ntxiv rau cov kws 
qhia ntawv uas xav tau tej khoom siv txhawb ntxiv thiab tej 
ntaub ntawv kom ua rau hnov tias muaj kev nyab xeeb 
thaum qhia ntawv rau hauv chav kawm uas tseem tab tom 
ntsib tug kab mob hloov tshiab no 
tseem tsis paub meej tias yuav zoo li cas. 

Halla Henderson 

 

 

 
website: hallaforspps.com 
email: team@hallaforspps.com 
xov tooj: 612 -283-4218 

1. Yog koj twb xaiv tsa lawm qhov koj xub xaiv ua ntej 

tshaj yog dab tsi? 

 

Thaum peb hloov pauv mus rau lub xyoo kawm, nws 
tseem ceeb uas peb yuav tsum ua kom tau raws li qhov 
xav tau ntawm peb cov me nyuam kawm ntawv thiab cov 
kws qhia ntawv los ntawm kev npaj tej peev txheej uas 
lawv xav siv kom kawm tau ntawv zoo rau lawv. Vim lub 
xyoo kawm dhau los, lub nroog yeej tau saib xyuas qhov 
teeb meem rau tus kab mob COVID-19 lawm thiab kuv tab 
tom xav txog qhov yuav tsum ua sai sai rau thaum peb cia 
peb cov me nyuam rov qab tuaj rau tim chav kawm ntawv. 
Kev saib xyuas kom paub meej tias lawv tau txais kev pab 
txhawb rau kev muaj mob puas siab ntsws tau zoo, saib 
xyuas kev muaj mob, thiab pab txhawb rau peb cov kws 
qhia ntawv thiab cov neeg lis hauj lwm kiag tam sim mas 
yam yuav tsum tau ua ua ntej tshaj. Ntxiv rau qhov no, 
kev daws tej teeb meem uas muaj tshwm sim ntev xws li 
kev tsis pub tso npe kawm thiab kev pab txhawb kom muaj 
kev tshuaj ntsuam xyuas txog qhov kev cuam tshuam rau 
cov tsev kawm ntawv ntiag tug nyob hauv peb lub nroog 
mas yog yam yuav tsum tau ua ua ntej tshaj plaws. Thaum 
kawg, ua hauj lwm los mus 
tsim kho kom tob ntxiv thiab ua kom muaj kev sib raug zoo 

dua qub nrog peb 

 cov me nyuam kawm ntawv, cov kws qhia ntawv thiab 
cov neeg hauv zej zos rau hauv qhov txheej txheem 
tswj kav mas yog ib qho kev nyuaj xwm yeem thiab yog 
yam yuav tsum ua ua ntej tshaj plaws rau ntawm kuv. 

 

2. Koj tej kev xav rau ntawm txheej txheem npaj 
pob nyiaj siv hauv txhua xyoo yog dab tsi? Qhov 
tuaj yeem ua kom tau zoo dua thiab muaj kev 
dawb huv rau cov neeg pov npav yog dab tsi? 

 

Hauv tej kev sib tham nrog cov neeg hauv zej zos txog kev 
noj qab haus huv ntawm peb lub nroog thiab pob nyiaj 
npaj siv, theem uas tag kev cia siab uas kuv nquag hnov 
yog qhov peb yuav tshaj tawm tej xov xwm rau thaum twg 
thiab li cas. Los ntawm qhov kev pib sib txuas lus nrog cov 
neeg hauv zej zos, kev sib tham lus txog feem xav tau rau 
ntawm peb tej tsev kawm, thiab ua kom muaj kev lav ris 
thiab kev dawb huv los ntawm Feem Tswj Xyuas, peb tuaj 
yeem siv qhov txheej txheem tswj kav uas raug cog tob 
rau hauv cov neeg pov npav vim tsis nyiam qhov kev tswj 
kav ntawd rau cov neeg pov npav.  

 

3. Qhov uas muaj kev txhawj xeeb txog kev nyab 
xeeb loj tshaj plaws uas tab tom ntsib rau hauv 
SPPD rau tam sim no yog dab tsi thiab txoj hau 
kev zoo tshaj plaws los mus ntsib tej kev txhawj 
xeeb no yog dab tsi? 

 

Kuv ntseeg tau tias qhov kev nyab xeeb tshaj plaws ntawm 
peb cov tsev kawm ntawv mas yog yam uas peb cov me 
nyuam kawm ntawv tuaj yeem tsi ntsee rau lawv tej kev 
kawm thiab txo kom txhob muaj kev puas tsuaj. Kuv 
ntseeg tias qhov xaus kev cog lus nrog peb Cov Kws Lis 
Hauj Lwm Hauv Tsev Kawm Ntawv mas yog ib kauj ruam 
uas yuav ua mus li ntawd. Thaum kuv xav txog ib lub tsev 
kawm ntawv uas muaj cov me nyuam kawm ntawv hnov 
tau nyab xeeb rau ntawm peb tej tsev kawm, nws yog ib 
yam uas peb nqis peev tsim tej kev pab txhawb rau kev 
puas siab ntsws thiab cov maj tab kas thiab kev tshem 
tawm cov uas raug rau txim txhaum. Thaum peb nqis peev 
ntxiv rau Cov Kws Lis Hauj Lwm Tsim Kho thiab Cov Neeg 
Ua Hauj Lwm Txhawb Nqa Hauv Zej Zos, los hloov rau 
qhov pheej vam khom rau tej kev rau txim ntawd, ces peb 
hloov txoj hau kev ua kom peb cov me nyuam kawm 
ntawv xam pom rau lawv tej kev ntsib kev pom rau tim 
tsev kawm thiab lub tswv yim sib koom tes li cas los 
ntawm cov me nyuam kawm ntawv-cov laus neeg. Ntau 
xyoo dhau los, kev sib tham txog kev nyab xeeb rau tim 

tsev kawm ntawv mas raug siv rau cov me nyuam kawm 
ntawv BIPOC thiab los mus txhaws rau tej yam kev puas 
tsuaj uas tau  tshwm sim zoo li ntawd, peb yuav tsum mob 
siab ntso daws tej kev xav phem tias tub ceev xwm hauv 
peb cov tsev kawm mas yog cov tiv thaiv peb cov neeg zej 
zos. Kuv xav tias txoj hau kev zoo tshaj plaws los mus 
daws tej kev txhawj xeeb txog kev nyab xeeb tim tsev 
kawm ntawv thiab kev sib raug zoo nrog BIPOC hauv zej 
zos mas ib txwm muaj maj tab kas saib xyuas kev nyab 
xeeb nrog tub ceev xwm rau yav dhau los mas thiaj li yuav 
ua rau raws li peb lub zej zos siab xav uas lawv muaj nyob 
rau ntawm thiab tsim tej cai tswj fwm thiab tej kev npaj 
nrog cov neeg uas raug  cuam tshuam tshaj plaws los 
ntawm lawv.  

Jennifer McPherson 

 

 

website: votejenmcpherson.org 
email:mcpherson4spps@writeme.co
m xov tooj:651-432-1847 

1. Yog koj twb xaiv tsa lawm qhov koj xub xaiv ua ntej 

tshaj yog dab tsi? 

 

Tus  thawj coj tshiab, Kev sib thab sib ze sab hauv, 
kev ncaj ncees rau kev kawm, kev xaiv tsev kawm, 
kev fwm, qauv qhia ntawv tshiab, suav nrog HBCU. 

 

2. Koj tej kev xav rau ntawm txheej txheem 
npaj pob nyiaj siv hauv txhua xyoo yog dab 
tsi? 

Qhov tuaj yeem ua kom tau zoo dua thiab muaj kev dawb 
huv rau cov neeg pov npav yog dab tsi? 

 

Kuv xav pom kom pob nyiaj uas raug  npaj no npaj rau cov 
me nyuam kawm ntawv. Kev qhib siab thiab ncaj ncees ua 
rau cov neeg pov npav muaj qhov hais rau hauv pob nyiaj 
npaj siv thiab kev siv nyiaj tiag txhua xyoo raws li tej xov 
xwm tshaj tawm tas li ntawd. 

 

3. Qhov uas muaj kev txhawj xeeb txog kev nyab 
xeeb loj tshaj plaws uas tab tom ntsib rau hauv 
SPPD rau tam sim no yog dab tsi thiab txoj hau 
kev zoo tshaj plaws los mus ntsib tej kev txhawj 
xeeb no yog dab tsi? 

 

Tsis muaj kev tiv thaiv cov neeg tuaj ua phem rau tim 
tsev kawm thiab tsis muaj pab pawg saib xyuas xwm 
txheej ceev. Ntxiv ib pab pawg saib xyuas xwm txheej 
ceev thiab tsim kom muaj maj tab kas kev nyab xeeb 
rau hauv txhua lub tsev kawm ntawv. 

mailto:mcpherson4spps@writeme.com
mailto:mcpherson4spps@writeme.com

Jim Vue 

 

 

website: jimvueforspps.org 
email: jimvue4spps@gmail.com 
xov tooj: 651 -470-5907 

1. Yog koj twb xaiv tsa lawm qhov koj xub xaiv ua ntej 

tshaj yog dab tsi? 

 

Ua ntej tshaj plaws, kuv xav kom muaj kev siv tej kev ua 
uas muaj vaj huam sib txig los mus pab txhawb txoj kev sib 
txuas lus los ntawm cov niam cov txiv thiab  lawv cov thawj 
coj tim tsev kawm ntawv nrog rau los ntawm cov niam cov 
txiv thiab pawg kws saib xyuas kev kawm ntawv. Ntxiv rau 
qhov no, kuv xav qhia txog tej qauv kawm ntawm haiv 
neeg tsawg li cas thiaj li yuav kawm tiav. Thaum kawg no, 
kuv xav ua kom tag nrho cov me nyuam kawm ntawv tuaj 
yeem nkag mus kawm tau hom kawm tseem ceeb uas pab 
txhawb zoo rau kev nyeem ntawv, hom kaw lej thiab kev 
sau ntawv nrog rau hom kawm xaij, kev kawm txog lub 
cev, kev kawm txog kev nyob nrog sawv daws thiab tej txuj 
ci ub no. Peb muaj ntau hom lus thiab ntau yam kev ntsib 
kev pom hauv lub ntiaj teb uas peb cov tsev neeg coj tuaj 
rau tim peb cov tsev kawm. Kuv xav tias cov hom lus thiab 
tej kev ntsib kev pom hauv lub ntiaj teb no yuav tsum muaj 
txiaj ntsig ua tej peev txheej rau peb cov tsev neeg los tsim 
kom muaj kev sib txuas zoo nrog SPPS. Tej kev kawm 
ntawm haiv neeg tsawg muaj feem coj los siv rau tej kev 
ntsib kev pom no rau hauv chav kawm. Peb yim muaj cov 
me nyuam kawm ntawv pom lawv tej kev ntsib kev pom 
ntau npaum li cas rau hauv feem lawv kawm, ces yim ua 
rau lawv lub neej zoo tom qab lawv kawm tiav thiab mus 
kawm ntxiv rau qib siab los sis kawm ua hauj lwm. 

2. Koj tej kev xav rau ntawm txheej txheem npaj 

pob nyiaj siv hauv txhua xyoo yog dab tsi? Qhov 

tuaj yeem ua kom tau zoo dua thiab muaj kev 

dawb huv rau cov neeg pov npav yog dab tsi? 

 

mailto:jimvue4spps@gmail.com

Los ntawm kuv txoj kev ntsib kev pom uas ua ib tug niam 
thiab txiv rau hauv koog tsev kawm ntawv hauv nroog nrog 
rau yog ib tug tswv cuab ntawm pawg saib xyuas, kuv 
kawm paub txog lub sij hawm yuav txiav txim siab pob 
nyiaj npaj siv los ntawm lub tsev kawm rau thaum Lub Tsib 
Hlis Ntuj, tej kev txiav txim siab no twb txiav txim tag 
lawm. Qhov no mas ua rau cov me nyuam kawm ntawv 
thiab cov niam cov txiv tag kev cia siab thiab xav tsis thoob. 
Kuv  hais kom SPPS nqis tes tshuaj xyuas tom qab nqis tes 
ua los mus tshuaj ntsuam xyuas seb tej kev txiav ntawd 
puas ua tau raws li qhov tshwm sim los. Qhov tshuaj xyuas 
no muaj xws li qhov lub tsev kawm ntawd tau coj li cas rau 
cov me nyuam kawm ntawv thiab cov neeg lis hauj lwm uas 
yog cov raug cuam tshuam ntau tshaj plaws los ntawm kev 
txiav pob nyiaj npaj siv tawm, dab tsi los sis yog lub tsev 
kawm ntawv tau txais lwm yam peev txheej los txhab rau 
qhov raug txiav tawm no, thiab yuav muaj tej khoos kas 
dab tsi tshwm sim uas hloov rau tej khoos kas raug txiav 
txim uas yuav los mus tsim kho qhov kawm tau ntawv 
ntawm me nyuam kawm ntawv. Qhov tshuaj xyuas no kuj 
muaj xws li tej ntaub ntawv teev num ntsig txog qhov cov 
me nyuam kawm kawm ntawv tau koom tes nrog, cov xib 
fwb thiab cov thawj tswj xyuas tuaj ntawm lub tsev kawm 
ntawd. Tom qab nqis tes ua qhov no ntawd lawm yuav 
tsum muaj nyob rau hauv qhov hais qhia pob nyiaj npaj siv 
txhua txhua peb lub hlis uas pawg saib xyuas tim tsev 
kawm ntawv tau txais los kom peb paub txog qhov cuam 
tshuam ntawm pob nyiaj npaj siv uas raug txiav txim rau 
yav dhau los thiab qhov ntawd tej zaum yuav pab coj peb 
kev mus rau qhov kev txiav txim siab pob nyiaj npaj siv tam 
sim no tau raug zoo. 

 

3. Qhov uas muaj kev txhawj xeeb txog kev nyab xeeb 
loj tshaj plaws uas tab tom ntsib rau hauv SPPD rau 
tam sim no yog dab tsi thiab txoj hau kev zoo tshaj 
plaws los mus ntsib tej kev txhawj xeeb no yog dab 
tsi? 

 

Tus Thawj Tswj Kav Xeev Walz Qhov Kev Npaj Kawm Kom 
Nyab Xeeb tau tag sij hawm rau thaum Lub Rau Hli xyoo no 
lawm thiab yuav siv ntxiv rau xyoo kawm tam sim no lawm. 
Nws nce raws ntawm pawg saib xyuas tsev kawm ntawv 
tias peb qhib peb cov tsev kawm ntawv rau lub caij nplooj 
ntoos zeeg no puas nyab xeeb tau li cas. Thaum Lub Yim 
Hlis Dhau Los No, kuv nrog rau cov tswv cuab ntawm pawg 
saib xyuas rau leej tau pom zoo kom yuav tsum siv daim 
npog qhov ncauj qhov ntswg rau SPPS. Kom qhib cov tsev 

kawm ntawv muaj kev nyab xeeb rau thaum caij nplooj 
zeeg no, peb tseem yuav tsum muaj kev caiv nyob kom sib 
nrug deb li 3 fij los sis ntau dua raws li cov lus qhuab qhia 
hais tseg thiab yuav tsum muaj txheej txheem hais qhia 
txog tus kab mob Covid-19 li qhov ua tsaib no dhau los. 
Txawm li cas los xij, kuv xav txhawb kom tag nrho peb cov 
neeg lis hauj lwm thiab cov me nyuam kawm ntawv muaj 
hnub nyoog 12 xyoo los sis siab dua tau txhaj tshuaj tiv 
thaiv kab mob kom du lug raws li qhov ua tau mas thiaj li 
ruaj siab tau tias yuav tsis muaj pawg neeg coob coob tau 
mus pws kho rau tim tsev kho mob los ntawm tus kab mob 
sib kis Covid-19 thiab kom peb cov tsev kawm thiaj li qhib 
tau mus ntxiv. Txawm li cas los xij, nws tseem muaj peb 
cov me nyuam kawm ntawv uas muaj hnub nyoog 11 xyoo 
thiab qis dua uas tsis tsim nyog rau kev txhaj tshuaj tiv 
thaiv kab mob. Vim lub laj thawj no, kuv xav pab txhawb 
kom tsim muaj ib qho kev daws uas txhua cov neeg ua 
hauj lwm tim SPPS yuav tsum tau txhaj tshuaj tiv thaiv kab 
mob. 

Uriah Ward 

 

 

website: uriahward.com 

email: uriahward.edu@gmail.com xov 
tooj: 612 -888-1186 

1. Yog koj twb xaiv tsa lawm qhov koj xub xaiv ua ntej 

tshaj yog dab tsi? 

 

Kuv yog ib tug xib fwb thiab kuv tau los sib tw rau qhov no 
vim hais tias kuv ntseeg tias txhua tus me nyuam, tsis hais 
keeb kwm tom qab yuav zoo li cas los xij, tsim nyog yuav 
tau txais kev kawm uas zoo. Peb yuav tsum saib xyuas kom 
paub meej tias peb ua txhua yam raws li qhov peb tuaj 
yeem ua tau los mus daws feem xav tau ntawm tus me 
nyuam kawm ntawv. peb yuav tsum txo kom chav kawm 
mus neeg kawm tsawg dua thiab nqis peev rau fab kev pab 
txhawb rau kev puas siab ntsws kom thiaj li mob siab ntxiv 
rau cov me nyuam kawm ntawv. Peb yuav tsum saib xyuas 
kom paub meej tias peb cov qauv qhia ntawv puas phim 
raws li tej kev sib txawv ntawm peb koog tsev kawm ntawv 
thiab tias qhov peb tab tom cog thiab fwm thiab kev ntaus 
phooj ywg zoo rau peb txhua tus me nyuam kawm ntawv. 
Peb yuav tsum coj peb tej peev txheej coj mus siv kom 
ntau li ntau rau ntawm qhov uas yuav ua rau muaj ke hloov 
pauv zoo tshaj plaws rau peb cov me nyuam kawm ntawv. 

 

2. Koj tej kev xav rau ntawm txheej txheem npaj 
pob nyiaj siv hauv txhua xyoo yog dab tsi? Qhov 
tuaj yeem ua kom tau zoo dua thiab muaj kev 
dawb huv rau cov neeg pov npav yog dab tsi? 

 

Yuav tsim ib qho pob nyiaj npaj siv uas haum raws li feem 
xav tau ntawm peb koog tsev kawm ntawv, peb yuav tsum 
mob siab los suav sau cov lus xam pom los ntawm peb cov 
me nyuam kawm ntawv, cov niam cov txiv, cov neeg lis 
hauj lwm, thiab cov neeg hauv zej zos. Peb yuav tsum 
muab ntau txoj hauv kev los tawm tswv yim thiab yuav 
tsum ua hauj lwm los tshaj tawm txog tej ntawd.  Peb 
yuav tsum mob siab ua hauj lwm ua rau qee yam kom peb 
cov neeg hauv zej zos uas tsis paub lus As Kiv muaj peev 
xwm tau mus koom rau qhov txheej txheem no. 
Los ntawm cov tswv yim uas muab tau los no, peb yuav 
tsum tsim kho yam yuav tsum tau ua ua ntej tshaj plaws 
kom cov thawj coj hauv koog tsev kawm ntawv muaj cov 
lus qhia ua hauj lwm npaj tej ntaub ntawv kom ntxaws 
ntawm daim ntawv thov pob nyiaj npaj siv. 
Peb yuav tsum tshaj tawm rau sawv daws paub txhua kauj 
ruam hauv qhov txheej txheem npaj pob nyiaj npaj siv 
thiab yuav tsum nrhiav tej tswv yim los ntawm txhua daim 
qauv npaj nyiaj siv. 

 

Yog ib tug tswv cuab ntawm Pawg Saib Xyuas Tim Tsev 
Kawm Ntawv, kuv kuj yuav tau mob siab los ua hauj lwm 

los muab qhov txheej txheem npaj pob nyiaj siv qhia kom 
ntxaws rau peb lub zej zos thiab xav kom txhua tus tuaj 
koom thiab muab tswv yim qhia. Kuv xav saib xyuas kom 
paub meej tias tej ntaub ntawv hais txog pob nyiaj npaj 
siv mas tib neeg sawv daws tuaj yeem nkag mus tau yooj 
yim los mus saib thiab thuam. 

 

3. Qhov uas muaj kev txhawj xeeb txog kev nyab 
xeeb loj tshaj plaws uas tab tom ntsib rau hauv 
SPPD rau tam sim no yog dab tsi thiab txoj hau 
kev zoo tshaj plaws los mus ntsib tej kev txhawj 
xeeb no yog dab tsi? 

 

Thaum kuv qhia ntawv, kuv yuav tsum txo kom txhob muaj 

kev ua phem rau hauv tsev kawm ntawv. Tej thaum cov me 

nyuam kawm ntawv yuav sib ntaus thiab coj tus cwj pwm 

tsis raug. Peb tus cwj pwm ces vam khom rau qhov ua pauj 

rau txim rau. Tab sis yog peb xav pab cuam cov me nyuam 

kawm ntawv no thiab nres tej cwj pwm no, ces peb yuav 

tsum 

 daws peb cov me nyuam kawm ntawv nrog lub siab dawb 
paug. Peb yuav tsum nqis peev rau fab pab txhawb kev 
puas siab ntsws kom peb thiaj li paub tias 'vim li cas' txog 
ntawm tus cwj pwm coj tsis raug thiab daws tau nws. 

 

Tej zaum qhov kev txhawj xeeb loj tshaj plaws txog kev 
nyab xeeb uas SPPD tab tom ntsib rau tam sim no mas yog 
tus kab mob COVID-19. Zoo li tus kab mob Delta uas hloov 
tshiab no twb kis mus thoob plaws tej tsev kawm ntawv 
hauv lub teb chaws lawm. Yuav ua kom nyab xeeb tshaj 
plaws, peb yuav tsum rau daim npog qhov ncauj qhov 
ntswg thiab txhaj tshuaj tiv thaiv kab mob. Thaum kuv tab 
tom sau tsab ntawv no, txhua tus nyob tim peb tej tsev 
hauv tsev tsev kawm ntawv yuav tsum tau rau cov npog 
qhov ncauj qhov ntswg. Kuv vam thiab cia siab tias SPPS 
yuav tsum nrhiav kom tau cov tshuaj tiv thaiv kab mob rau 
tag nrho peb cov neeg lis hauj lwm thia qhov ntawd thiaj li 
yuav ua rau peb txav mus tau tom ntej rau qhov txhaj 
tshuaj rau peb cov me nyuam kawm ntawv thaum uas 
muaj tshuaj tiv thaiv kab mob raug pom zoo coj los txhaj 
rau lawv lawm. Rau txhua tus nyob hauv SPPS uas tsis tuaj 
yeem txhaj tshuaj tiv thaiv kab mob tau, peb yuav tsum 
npaj tej kev kuaj ntsuas COVID yog li peb thiaj li tuaj yeem 
paub tau sai thiab saib xyuas tau zoo. 

Ryan Williams 

 

(Tsis muaj duab 
qhia) 

 

email: 
RyanWilliamsElection@gmail.com 
xov tooj: 952 -239-1892 

1. Yog koj twb xaiv tsa lawm qhov koj xub xaiv ua ntej 

tshaj yog dab tsi? 

 

Kev nyab xeeb los ntawm COVID thiab kev yoog raws kom 
tau mas yog ib qho tseem ceeb tshaj plaws. Kev ncaj ncees 
mas yuav tsum muaj thaum tsis muaj chaw caiv lub cev 
nyob kom sib nrug deb los mus cheem qhov nphav txog. 
Hauv kis uas nphav txog thiab txheej xheem ceeb toom 
uas peb yuav tsum qhia rau cov me nyuam kawm ntawv 
thiab cov neeg lis hauj lwm txog cov sij hawm uas cov 
neeg nphav txog tsis muaj peev xwm lees kom caiv lub cev 
nyob sib nrug deb tsis tau. Yog tus neeg sib tw uas tau 
nyob tim tsev kawm ntawv nrog cov me nyuam kawm 
ntawv txhua hli rau thaum mmuaj tus kab mob sib kis, kuv 
hais kom pawg saib xyuas npaj ceev ua ntej tshaj plaws 
rau ntawm kis uas tsis muaj cov cai tswj fwm sau tseg raug 
raws qhov muaj tseeb tiag. 
Kho tshiab rau cov cai tswj fwm ntawm pawg kws saib 
xyuas kom raug raws li cov cai lij choj ntawm lub xeev mas 
yog ib qho yuav tsum tau ua ua ntej. Ntau caum xyoo dhau 
los muaj ob peb txoj cai tswj fwm ntawm pawg saib xyuas 
tseem tsis raug kho dua tshiab kom haum raws li lub xeev 
cov cai lij choj; 

 

Kev tiv thaiv cov me nyuam kawm ntawv thiab cov neeg lis 
hauj lwm kom txhob raug puas tsuaj mas yog ib qho tseem 
ceeb tshaj plaws. Kuv yuav coj pawg saib xyuas kev kom 
ua raws li lub xeev txoj cai lij choj 121A.61 kom pawg saib 
xyuas muab txoj cai tswj fwm uas hais tias yog ib tug me 
nyuam kawm ntawv ua txhaum los sis coj tus cwj pwm sib 
ntaus rau hauv tsev kawm ces yuav tsum muab tshem 
tawm hauv chav kawm kiag tam siv. 
MN txoj cai lij choj 123b.91 yuav tsum kom koog tseg 
kawm ntawv coj txoj cai tswj fwm soj qab xyus rau saum 
tsheb npav uas zoo, muab kev cob qhia, thiab kev ua lub 
luag hauj lwm los tau 3 caug lub xyoo coj los siv. Qhov tsis 
raug raws li cov qauv thiaj li ua rau tsis muaj cov kws tsav 
tsheb npav txaus. Txog lub sij hawm yuav tau ua raws li 
cov qauv cai ntawm txoj cai lij choj. 

 

Kev coj pawg saib xyuas txoj cai tswj fwm los siv rau kev 

cais lub cev sib nrug deb ntawm cov me nyuam kawm 

ntawv mas yuav tsum yog qhov ua ua ntej tshaj plaws 

ntawm txhua tus neeg. Yog muaj ib qho xwm txheej loj 

txaus los cheem, yuav tsum sau tseg txog qhov xwm txheej 

phem no cia. Peb yuav tsum muab tej cheem tsum uas zais 

npog tawm los rau nraum qhov kaj. Muab tej cheem tsum 

mailto:RyanWilliamsElection@gmail.com

tawm ntawm qhov ntxoov ntxoo tawm los mas thiaj li yuav 

pab ua rau peb txheeb xyuas tau lub hauv paus ntawm tej 

teeb meem. 

Peb yuav tsum tsim kom muaj chaw zov me nyuam kom 
ntau ntxiv rau peb cov tsev neeg hauv ib cheeb tsam. Qhov 
siv tsheb npav thauj cov me nyuam kawm ntawv neeg 
txom nyem mus rau lwm lub tsev kawm ntawv sib txawv 
mas tsis tsim nyog li. Yuav tsum npaj kom muaj cov chaw 
zov me nyuam ntau ntxiv. 

 

Pom meej tias 5 xyoos dhau los kev kuaj kuab tshuaj 
txhuas xyaw hauv dej mas yog ib qho tseem ceeb tshaj. 
Peb yuav tsum teeb tsa cov qauv cai rau kev kuaj ntsuas 
dej seb puas muaj cuab tshuaj txhuas, Tsis pub muaj li. 

 

2.  Koj tej kev xav rau ntawm txheej txheem npaj 
pob nyiaj siv hauv txhua xyoo yog dab tsi? Qhov 
tuaj yeem ua kom tau zoo dua thiab muaj kev 
dawb huv rau cov neeg pov npav yog dab tsi? 

 

Yuav tsum ua kom muaj kev dawb huv rau feem nyiaj 
txiag mas tseem ceeb tshaj. Nws txog lub sij hawm tsim 
kev ntseeg siab nrog zej zos dua lawm. Peb yuav tsum pib 
nrog pawg kws saib xyuas. Kev nrhiav tej nqi them rau 
pawg kws saib xyuas mas nrhiav tau nyuaj kawg. Tsis ntev 
los no kev them nyiaj rau pawg kws saib xyuas yog ze li ob 
npaug ntawm lawv cov nyiaj hli hauv ib lub xyoos puag 
ncig thaj tsam $20,000 toj ib lub xyoos rau qhov tuaj sib 
ntsib ob peb zaug hauv ib lub hlis xwb. Yog pawg kws saib 
xyuas txhaj muag tsis xav qhia lawv cov nyiaj hlis uas yog 
qhov nrhiav tau yooj yim tshaj lawm, ces peb tsis tas vam 
kom paub tej ntaub ntawv hais txog tej kev siv nyiaj loj li. 
Pawg kws saib xyuas yuav tsum sau tej ntaub ntawv kom 
puv 13 tshooj tshaj tawm rau pej xeem sawv daws paub 
rau ntawm koog tseg kawm ntawv tus website. Yog muaj 
laj thawj rau ib tug twg thov tej ntaub ntawv tau ces yeej 
muaj laj thawj rau pej xeem sawv daws paub tau ib yam 
thiab. Qhov no yog thawj kauj ruam los mus tsim kev 
ntseeg siab thiab kev dawb huv. 
Tus nqi tsim ua tsis ntev los uas tsis raug mas yog ib qho 
kev txaj muag kawg. Peb yuav tsum rov qab mus rau tom 
cov hauv paus. Kev kuaj kuab tshuaj txhuas xyaw hauv 
dej rau 5 lub xyoos mas dhau sij hawm lawm. Pawg kws 
saib xyuas tuaj yeem qhia rau pom txog kev muaj peev 
xwm thiab kev dawb huv los ntawm kev kuaj ntsuas kuab 
tshuaj txhuas hauv dej thiab tshaj tawm qhov kuaj tau los 
rau sawv daws paub. Tom qab peb ntseeg siab rau pawg 
kws saib xyuas los kuaj ntsuas dej muaj cuab tshuaj 
txhuas lawm peb thiaj li tuaj yeem tham txog tej nqi siv 
nyiaj uas loj tau. 

3. Qhov uas muaj kev txhawj xeeb txog kev nyab 
xeeb loj tshaj plaws uas tab tom ntsib rau hauv 
SPPD rau tam sim no yog dab tsi thiab txoj hau 
kev zoo tshaj plaws los mus ntsib tej kev txhawj 
xeeb no yog dab tsi? 

 

Kuv txhawj xeeb tiag tiag tias tsam tsis muaj ib tug kws 
saib xyuas ntawm lub tsev kawm ntawv twg ua hauj lwm 
nrog cov me nyuam kawm ntawv hauv tsev kawm rau 
thaum muaj tus kab mob sib kis no. Kev tsis muaj tej kev 
ntsib kev pom tiag ntsig ua rau tsis muaj kev sib txuas los 
ntawm tej kev cai tswj fwm thiab tej yam tseeb ntawm 
cov tsev kawm ntawv. Kuv ua hauj lwm rau hauv cov tsev 
kawm ntawv nrog cov me nyuam kawm ntawv txhua lub 
hlis rau thaum muaj tus kab mob sib kis no. Kuv npaj siab 
yuav muab txoj kev ntsib kev pom tiag no coj los qhia rau 
pawg kws saib xyuas kom paub txog. 

 

Qhov tsis muaj pawg kws saib xyuas txoj cai tswj fwm 

rau ntawm tej ntaub ntawv cheem tsum txog cov me 

nyuam kawm ntawv mas yog ib qho kev phom sij rau cov 

me nyuam kawm ntawv thiab cov neeg lis hauj lwm. 

Pawg kws saib xyuas yuav tsum lav ris rau kev nyab xeeb 

ntawm cov me nyuam kawm ntawv thiab cov neeg lis 

hauj lwm los ntawm 

 kev lees txais txoj cai tswj fwm uas duav roos rau hauv tej 

txheej txheem sau ntaub ntawv tseg. 

 

Qhov tsis muaj txoj cai tswj fwm txog ib qho kev ua phem / 
kev sib ntaus mas yog ib qho kev txhawj xeeb rau kev nyab 
xeeb uas zam lub txim tsis tau rau. Qhov no yog lub xeev 
txoj cai lij choj uas peb yuav tau ua raws. 
Kev poob qab tsis kuaj ntsuas kuab tshuaj txhuas xyaw hauv 

dej mas yog ib qho txhawj xeeb. 

Qhov tsis muaj tsheb npav txaus thiab tsis muaj chaw 
zov me nyuam txaus mas yog ib qho kev txhawj xeeb 
txog kev nyab xeeb txhua hnub. 

 

Cov neeg sib tw thov kom cov neeg muaj cai pov npav mus 
tim lub qhov rooj mus pov npav rau lawv. Qhov no yog ib 
qho ua piv txwv tsaus ntuj nti ntawm cov tswv cuab ntawm 
pawg kws saib xyuas uas thov cov neeg lis hauj lwm los 
mus ua tej yam muaj pheej hmoo tsis zoo uas lawv tsis 
txaus siab los ua. Kev xa cov muaj cai pov npav mus yam 
tsis caiv lub cev nyob sib nrug deb mas phem ib yam nkaus 
li qhov xa cov neeg lis hauj lwm hauv tsev kawm ntawv 
mus yam tsis muaj kev cais lub cev nyob kom sib nrug deb. 
Peb yuav tsum kom ib tug kws saib xyuas tso tseg txhob 
tshaj tawm lawm ua ntej nws yuav ua kom nws tus kheej 
tau txais txiaj ntsig xwb. 

 

 

Kev Xaiv Tsa Tshwj Xeeb rau Pawg Kws Saib Xyuas Tsev 
Kawm rau St. Paul Xyoo 2021 

Los tuav ib qib dej num, tag sij hawm rau Lub Ib Hlis Ntuj Hnub Tim 1, 

2024 

Feem Ntau, Pov Npav rau 1 

Jeannie Foster 

 

 

website:www.jeanniefosterforkids.com 
email: info@jeanniefosterforkids.com 
xov tooj: 651 -560-5437 

1. Yog koj twb xaiv tsa lawm qhov koj xub xaiv ua ntej 

tshaj yog dab tsi? 

 

Tej uas kuv yuav tsum tau ua ua ntej tshaj plaws tseem 
zoo sib xws li kuv qhov kev xav tsa dhau los vim tias peb 
tes hauj lwm tseem raug ua li. Kev hloov pauv txheej 
txheem mas siv sij hawm. Kuv tseem tsi ntsees rau kev 
saib xyuas cov me nyuam yaus, lawv qhov ua tau los 
thiab kev ncaj ncees rau ntawm peb qhov kev txiav txim 
siab tseem ceeb; Ua hauj lwm txuas mus ntxiv ua ke los 
mus tsim kev ntseeg siab nyob rau hauv tej kev sib raug 
zoo ntawm pawg kws saib xyuas, feem tswj xyuas, cov 
neeg lis hauj lwm thiab cov tsev neeg hauv SPPS; Ntsib 
qhov nyuaj txuas ntxiv thiab koom rau qhov txheej 
txheem tsis tu ncua kom muaj feem los saib xyuas thiab 
thim xav txog kev sib koom tes kom txhua tus me nyuam 
thiab cov tsev neeg muaj peev xwm mus  raws li SPPS 
thiab tuaj yeem ua tau zoo. 

 

2. Koj tej kev xav rau ntawm txheej txheem npaj pob nyiaj 
siv hauv txhua xyoo yog dab tsi? 

 

Nyob rau hauv kuv qhov coj, peb npaj rau qhov uas yuav 
tsum tau ua ua ntej raws li qhov pob nyiaj npaj siv kom 
peb thiaj li paub txog qhov peb them dab tsi ua ntej 
lawm. Tam sim no peb nyob rau kev nqis tes ua rau xyoo 
thib ob lawm. Qhov txheej txheem no yuav tsum muaj 
kev sib txuas lus ntau theem uas raug hua ua 'cov qhov 
rooj kuaj' yog li peb thiaj li nquag tshuaj xyuas thiab 
tshaj tawm qhib lug txog peb qhov txheej txheem siv 
pob nyiaj npaj siv nrog rau sawv daws hauv zej zos 
paub. 

 

Qhov tuaj yeem ua kom tau zoo dua thiab muaj kev dawb 
huv rau cov neeg pov npav yog dab tsi? 

 

http://www.jeanniefosterforkids.com/
http://www.jeanniefosterforkids.com/
http://www.jeanniefosterforkids.com/
mailto:info@jeanniefosterforkids.com

 Koog tsev kawm ntawv tseem yuav nrhiav tej hau kev 
kom ntau ntxiv txog kev dawb huv, xws li kev tsim ib qho 
ntaub ntawv hauv paus tso rau hauv online uas tej neeg 
hauv zej zos tuaj yeem nkag mus saib tau thiab pob 
txhua yam ntawm pob nyiaj npaj siv. Txawm li cas los xij, 
peb tseem yuav tsum ua hauj lwm kom muaj ntau feem 
kev xaiv thiab ntau txoj hau kev sib txawv kom nkag mus 
cuag tau tej ntaub ntawv, vim tias peb cov tsev neeg 
feem ntau tsis tau nkag mus saib tej ntaub ntawv tso rau 
hauv koos pij tawj. Nws yog peb txoj kev lav ris los mus 
sib lus nrog cov neeg hauv zej zos kom tsis tu ncua thiab 
nrhiav cov tswv yim ua rau lawv nquag los tshuaj xyuas 
qhov uas lawv xav kuaj rau hauv qhov txheej txheem siv 
pob nyiaj npaj siv. 

 
3. Qhov uas muaj kev txhawj xeeb txog kev nyab xeeb 
loj tshaj plaws uas tab tom ntsib rau hauv SPPD rau tam 
sim no yog dab tsi thiab txoj hau kev zoo tshaj plaws los 
mus ntsib tej kev txhawj xeeb no yog dab tsi? 

 

Qhov kom peb cov me nyuam thiab  cov neeg lis hauj lwm 
rov qab tuaj rau tim tsev kawm ntawv rau thaum lub sij 
hawm uas tseem muaj kab mob sib kis Covid-19 thiab ua 
kom txo txhob muaj kev cuam tshuam mas yog feem uas 
peb xav tau tshaj plaws rau kev noj qab haus huv thiab 
kev nyab xeeb. Txoj hau kev zoo tshaj plaws rau tej kev 
txhawj xeeb no mas yuav tsum siv tej ntaub ntawv no 
thiab kev tshawb fawb los mus coj peb kev rau kev mob 
siab tsim thiab saib xyuas tej qauv cai kev nyab xeeb, tej 
txheej txheem thiab tej kev nqis tes ua. Tseem ceeb tshaj 
plaws uas yuav tau sib txuas lus nrog txhua cov muaj 
feem xyuam kom tsis tu cua rau hauv peb cov zej zos 
hauv SPPS thiab npaj txhij rau kev yoog raws thiab hloov 
pauv tau yooj yim rau yam tshiab thiab rau ntawm- 
tej ntaub ntawv uas muaj nyob rau hauv los mus coj peb 

kev txiav txim siab. 

Clayton Howatt 

 

 

website: claytonforschoolboard.com 
email: 
clayton@claytonforschoolboard.com 
xov tooj: 651 -238-9003 

1. Yog koj twb xaiv tsa lawm qhov koj xub xaiv ua ntej 

tshaj yog dab tsi? 

 

Kuv muaj peb yam tseem ceeb yuav tsum tau ua ua ntej 
tshaj yog raug xaiv tsa xws li; kev ncaj ncees, kev tso npe, 
thiab feem nyiaj txiag. Kuv tau npaj cov niam tswv yim 
tshwj xeeb rau tag nrho peb feem no lawm, tuaj yeem 
nrhiav tau rau hauv peb cov ntaub ntawv hauv online. Nov 
yog cov kev txhawj xeeb tseem ceeb nyob rau hauv peb 
feem no. 

 

Peb tseem tsis tau pom tiag tias muaj kev hloov pauv rau 
fab kev kawm rau cov neeg feem coob ntawm peb cov 
me nyuam kawm ntawv Tawv Dub thiab Tawv Daj. Peb 
muaj ib yam uas tuaj yeem muab tau lus ntsiab mas yog 
ob theem txheej kev kawm theem pib. Peb muaj cov tsev 
kawm ntawv uas muaj cov me nyuam kawm ntawv feem 
coob yog neeg txom nyem uas muaj kev kawm qis dua 
thiab muaj qhov xav tau tsawg dua rau hauv cov tsev 
kawm theem pib uas muaj feem pua cov me nyuam 
kawm ntawv tsev neeg muaj nyiaj thiab/los sis Neeg 
Dawb ntau dua. Qho no pom meej tias tsis ncaj ncees li. 

 

Tsoom Fwv Cov Tsev Kawm Ntawv Hauv St. Paul  (SPPS) 
tseem pom tias muaj neeg tso npe kawm tsawg heev zuj 
zus lawm. Kuv xav mas nws muaj peb lub laj thawj tseem 
ceeb rau qhov no. SPPS yuav tsum mob siab los saib 
xyuas rau peb cov tsev neeg. 
Xeev MN yuav tsum muaj nyiaj pab ntxiv rau feem kev 
kawm qib k-12. Peb yuav tsum daws kev tsim ntxiv rau 
cov tsev kawm ntawv ntiav uas hloov pauv tsis tau 
ntawd rau hau St. Paul. 

 

SPPS xav pom qhov tsis zoo txaus txuas mus ntxiv. 

Peb tsis tuaj yeem ua li qhov no mus tau ntxiv lawm. 

Peb yuav tsum muaj 

 

mailto:clayton@claytonforschoolboard.com

 kev sib txuas lus zoo rau hauv peb cov zej zos kom dav 
txog lub luag hauj lwm ntawm tsoom fwv li kev qhia kev 
kawm thiab qhov uas peb yuav tsum tau pab txhawb rau 
tej kev ntseeg no. 

 

2. Koj tej kev xav rau ntawm txheej txheem npaj 
pob nyiaj siv hauv txhua xyoo yog dab tsi? Qhov 
tuaj yeem ua kom tau zoo dua thiab muaj kev 
dawb huv rau cov neeg pov npav yog dab tsi? 

 

Yog ib tug tswv cuab ntawm SPPS Pawg Kws Pab Tswv 
Yim Txog Kev Npaj Nyiaj Siv rau peb lub xyoos ua ke 
thiaj li ua rau kuv tau txais kev to taub ntxiv txog txheej 
txheem kev npaj pob nyiaj npaj siv tsis meej ntawm 
SPPS. Kuv xav pom kom muaj tej kev hloov pauv xws li 
nram qab no. 
Ua ntej tshaj, yuav tsum tau nkag siab txog qhov uas vim 
li cas peb thiaj li nqis peev rau qhov peb ua. Ib lub hom 
phiaj mas yog tsim kho qhov ua tau los rau tag nrho peb 
cov me nyuam kawm ntawv. Qhovntawd kuj txhais tau 
tias cov me nyuam kawm ntawv uas muaj feem xav tau 
kev pab tshaj plaws yuav tsum tau nqi peem siab zog rau. 
Peb pob nyiaj npaj siv mas yuav tsum saib raws li ob lub 
hauv paus hom phiaj no. Yuav ua qhov no tau dawb huv 
kuv xav thov kom SPPS nqis peev tshwj xeeb rau qhov 
uas lawv npaj ua xwb. Hauv lub sij hawm luv mus rau pes 
nrab. Lo lus tseem ceeb yog "tshwj xeeb". Qhov ob, kuv 
xav kom SPPS  tshaj tawm pob nyiaj npaj siv "tiag tiag" 
ntawm txhua lub tsev kawm ntawv rau thaum txhua lub 
caij nplooj ntoos hlav, thiab tsis yog zoo li qhov tshwm 
sim uas hais tog "kev tsim ua cov tsev kawm ntawv" li 
tam sim no xwb. Pob nyiaj npaj siv tiag yuav tsum muaj 
cov nqi uas siv tiag nyob rau hauv kev lis hauj lwm rau 
ntawm txhua  lub tsev kawm ntawv xws li kev dhia mus 
los, nyiaj hlis xib fwb, cov nyiaj uas raug tsim los ntawm 
pawg niam txiv, thiab lwm yam. Qhov no ua rau cov neeg 
pej xeem pom tias peb tab tom siv cov nqi se kom muaj 
vaj huam sib txig thiab yuav yog lub hauv paus  rau kev 
nqis peev ntxiv rau yav tom ntej los ntawm koog tsev 
kawm ntawv. 

 
3. Qhov uas muaj kev txhawj xeeb txog kev nyab 

xeeb loj tshaj plaws uas tab tom ntsib rau hauv 
SPPD rau tam sim no yog dab tsi thiab txoj hau 
kev zoo tshaj plaws los mus ntsib tej kev txhawj 
xeeb no yog dab tsi? 

 

Yeej tsis paub siab li tias ib qho kev txhawj xeeb txog kev 

nyab xeeb uas SPPD tab tom ntsib tam sim no yog tus kab 
mob COVID. Kuv pom zoo kom tam sim no cov me nyuam 
kawm ntawv qib k-12 puav leej rau daim npog qhov ncauj 
qhov ntswg. Yuav tsum tau tso tseg yog thaum cov kws 
tshawb fawb nyob ntawm Tuam Tsev Saib Xyuas Kev Noj 
Qab Haus Huv Hauv MN, thiab lwm qhov chaw, hais tias 
kev tsis rau los yeej nyab xeeb lawm thiab Pawg Saib 
Xyuas Tsev Kawm Ntawv hauv St. Paul pom zoo kom ua 
raws li hais ntawd. Kuv pom zoo nrog txoj caij tswj fwm 
uas kom cov neeg ua hauj lwm txhaj tshuaj tiv thaiv kab 
mob los sis kuaj ntsuas txhua lub as thiv. Kuv kuj pom zoo 
tias qhov tsawg kawg yuav tsum muaj kev tsim kho fab 
kev sib txuas lus txog ob yam. 
Tseem muaj ntau cov lus nug thiab tej kev txhawj xeeb 
los ntawm cov niam cov txiv los ntsig txog HVAC rau 
hauv peb cov tsev kawm ntawv thiab kev tso cua kom 
khiav mus los zoo rau hauv cov chav kawm thiab tej 
chaw uas nquag siv xws li cov chav no sus thiab cov tsev 
qoj ib ce. Yuav tsum muaj ib qho 
txheej txheem zoo rau hauv lub chaw los mus sib txuas lus 

txog 

Cov Lus Qhia Rau Neeg Pov Npav no mas raug tsim ua los ntawm kev pob nyiaj pab tuaj 
ntawm Feem Xaiv Tsa Hauv Nroog Ramsey. Ua koj tsaug! 

 
 
 
 

tej kev txhawj xeeb ntawm cov niam cov txiv kom xwm 
yeem, muaj ntau qhov kev txhawj xeeb yog raug raws txoj 
cai tiag. Peb yuav tsum tsis siv "txoj cai qis kawg nkaus" 
tab sis siv txoj cai siab tshaj plaws los mus saib xyuas kom 
peb cov me nyuam kawm ntawv thiab cov neeg lis hauj 
lwm nyab xeeb. 

Kuv kuj xav pom ib lub chaw hauv online uas peb yuav hais 
qhia txog kev sib kis tus kab mob COVID thiab tej kev cais 
nyob ib leeg thoob plaws rau hauv peb koog tsev kawm ntawv. 
Tuaj yeem hais tau yoj yim tias, "lub tsev kawm ntawv X raug 
txwv ib chav rau hnub nram qab no, tsis muaj kev saib xyuas 
mob nkeeg". Qhov no kuj ua rau muaj ib qho txheej txheem 
meej los mus ntxiv cov maj tab kas kev nyab xeeb rau hauv 
cov tsev kawm ntawv tshwj xeeb uas tej zaum yuav ntsib kev 
sib kis kab mob siab vim los ntawm ib lub laj thawj twg thiab 
muab kev sib txuas lus kom meej rau peb cov tsev neeg. 


